Jestuspa willapanta
San Juan willacushan

Tantiyacunanchipa;j:

Juan cay libruta isquirbiran. Chaynuypis isquirbiran: 1 San Juan, 2 San Juan,
3 San Juan, Apocalipsis. Payga piscddu charij runa caran. Chaypis Jests acracuran
purishinanpaj, ca¢hacunanpaj. Jestista purishir, Tayta Diosninchipa Wawan
cashanta Juan tantiyacuran. Chaymi Jests tincuchicushanpita isquirbiran. Payga
tincuchicuran Tayta Diosninchipa shiminta camacéchicujwan, achquiwan, uysha
michijwan, cawachicuj tantawan. Chaynuypis Jestslla Tayta Diosninchiman
¢hayachimanchi. Munayniyuj cashantapis tantiyachimanchi. Payga Washécujninchi.
Chaymi Jests ima-imata rurashantapis, tantiyachicushantapis Juan isquirbiran
runacuna Jestisman yupachicunanpaj.

Juan isquirbiran:

« Jests quiquin Tayta Diosninchi cashanpita, cay pachatawan janaj pachatapis Tayta
Diosninchiwan camashanpita, cay pachaman shamushanpita: San Juan 1.1-18.

+ Tayta Diosninchi camacéchiyninpa Wawan cashanta Jestis musyachicushanpita,
willapédcushanpita: San Juan 1.19-12.50.

 Purishijnincunawan purir Jests willapdcushanpita: San Juan 13.1-17.26.

« Jeststa fiacachishanpita, wafiuchishanpita, cawarachimushanpita: San Juan 18.1-21.25.

5 Achicyapamashpanchi
Tayta Diosninchipa
shungun munashanta
tantiyachimanchi.
Jucha aparicujcunam ichanga
chacaj¢hu juyar, quiquinpa

Jallarinan

1Manaraj imapis caycaptillan,
Tayta Diosninchipa shiminta
Camacéchicuj cawaycaran.
Shiminta Camacéchicuj Tayta

Diosninchiwan jucnaylla
caran.

Camacichicujga Tayta
Diosninchim.

2 Manaraj imapis caycaptillan,
Camacéichicujwan-ima Tayta
Diosninchi cawaycaran.

3 Paywanmi llapan imacunatapis
Tayta Diosninchi camaran.

Payllapita llap-llapanpis caycan.

4 Paylla cawachicuj. Achqui-
jina Tayta Diosninchi pi
cashantapis runacunata
tantiyachin.

shungun munashallanta
ruran.
Achquita wanuchishan-
jina Camacéchicujtapis
wafiurachiyta munaran.
Ichanga mana camépacuranchu.

6 Tayta Diosninchi juc runata
ca¢hamuran. Ca¢hamushan
runa Juanmi caran. Pay
willapdcuran:

7 «Camacéichicujman llapan runa
yupachicunanpaj willa-
camuy. Payga achqui-yupay »
nir.

8 Juan mana achquichu caran.
Manchéga achqui pi
cashantapis tantiyachicuj
shamuran.

9 Achqui-yupay Camacéchicuj
cay pachaman shayca-
muran llapan runata Tayta
Diosninchipa shiminta
musyachinanpaj.

10 Tayta Diosninchipa shiminta
Camacichicuj cay pacha¢hu
caycaran.

Cay pachatapis quiquin camaran.

Runacunam ichanga pi cashan-
tapis mana ricsiranchu.

11 Camacéchicujga Israel marca¢hu
yuriran.

Chaypis marca-masincuna mana
¢hasquicuranchu.
Manchéga wasguiparan.

12 Payta ¢hasquicujcunatam
ichanga Tayta Diosninchi
wamrachacun:

«Wawéami canqui» nir.

13 Camacéachicujman yupachi-
cuptin, pi-pitapis Tayta
Diosninchi wamrachacun.

Ichanga mana runapa shungun
munashanpitachu,

mana runa
churiyécushanpitachu,

mana warmi mirashanpitachu,

manchiga quiquinpa shungun
munaptin, pitapis
wamrachacun.

14 Tayta Diosninchipa shiminta
Camacéchicuj runa-masinchi
yuriran.

Cay pachac¢hu cawaran.
Sumaj munayniyuj cashanta
nuwacuna ricashca.
Tayta Diosninchipa japallan
Wawan cashantapis

tantiyacushca.

SAN JUAN 1

Llaquipédcujmi caran.
Shiminta ¢harcujmi caran.

15Camacéchicujpita rimar, Juan
niran: «<Shaycdmun> nisha runa
cayc¢hiina caycan. Puntata yurish
captisi mana yuriptilla, cawaycaran.
Mayurni cashpan alli ricash canan
camacan.»

16Pay-raycur Tayta Diosninchi
llaquipdmashpanchi sumaj-sumaj
yanapaycdmanchi. 7Unayga Tayta
Diosninchipa shiminta ima-imata
¢harcunanchipéapis Moisés tanti-
yachimaranchi. Cananmi ichanga
Jesucristu tantiyachimanchi Tayta
Diosninchi llaquipécuj cashantapis,
shungun yarpashantapis. 1#Quiquin
Tayta Diosninchita pipis mana
imaypis ricashachu. Wawallanta
ricasha. Payga Tayta Diosninchi.
Jestisga Tayta Diosninchiwanpis
juc shungulla cawan. Chaymi Tayta
Diosninchi imanuy-imanuy cashan-
tapis tantiyachimanchi.

Ushyachicuj Juan willacushan
San Mateo 3.11-12; San Marcos 1.7-8;
San Lucas 3.15-17

19Chaura Juan willapacuptin,
ciiracunawan, Levi runacunawan,
Jerusalén marca mayur runacuna
tapuchiran: «¢Pitaj ca¢hamushca-
shunqui?» nir. 2°Tapuptin, Juan
mana chapacuranchu. Mancha juclla
niran: « Mana Tayta Diosninchi
ca¢chamushan Washécujchu cé.»

21Yapaypis tapuran: «;Pitaj
cac¢hamushcashunqui? ;Tayta Dios-
ninchipa unay willacujnin Elias-
jinachu canqui?» nir. Juanna niran:
«Mana Elias-jinapishchu ca.»

Yapaypis tapuran: «;Tayta
Diosninchi ¢hurashan Willacujchu
canqui?» nir. Juanna: «Mana»

niran. 22Chaura yapay tapuran:
«¢Pitaj cachamushcashunqui?
Pi cashayquitapis ma, willamay
ca¢hamaj runacunata willanédpaj»
nir. 23Juanna niran: « Unay willacyj
Isafaspa shimin ¢harcucénanpaj
shamushcé. Paypa shimin nin:
«Chunyajé¢hu juc runa jayacuypa
willacuycan:
«Taytanchi shamunanpaj wicsu
caminuta allchay» nir.»*
24Chaypis fariseucunapa
ca¢hancuna Juanta yapay tapuran:
25«Washécujpis mana carga, Eliaspis
mana carga, Tayta Diosninchi
¢hurashan Willacujpis mana carga,
¢imanirtaj ushyachicuycanqui?» nir.

26 Juanna niran: «Pipis Tayta Dios-
ninchipa maquinéhu cawayta munar
juchapita wanacuptin, yacullawan
ushyachicuycé. Chaypis mana
ricsishanchi runa marcanchi¢hu
puriycan. 27Jipata shamuptinsi,
payga munayniyujmi. Llanguinta
llushtipuyllatapis manchapacii.»*

28 Juanta tapurunaj chimpachu-
caj Betabara marca ¢haquin¢hu. *
Juanga runacunata ushyachirunaj
Jordan mayuchu.

Washiécuj Jestista Juan
ricsichicushan

29Warannin junaj Jordan
mayuman Jests ¢hayaycaran. Payta
ricar, llapan runata wiyachipaypa
Ushyachicuj Juan niran: « M4,
ricay. Paymi Tayta Diosninchi
cachamushan runa. Payga uysha-
yupay wafiuyman ¢hayanga llapan
runapa juchanta aparicur. 3°Paypaj

204

willacuré: «Jipata shamuj runa
munayniyujmi. Puntata yurish
caycaptisi mana yuriptilld, mayna
cawaycaran> nir. 31Quiquipis
mana ricsishcdchu. Chaypis Israel-
masintinchi ricsicunanchi-raycur
yacuwan ushyachicuycashcé.»

32 Jananmanpis Juan niran: «Janaj
pachapita Espiritu Santu paluma-
jina Jestisman ¢hayamujta ricashca.
33Washdicuj pi cashantapis mana
musyashcirdchu. Yacuwan ushyachij
ca¢hamaj Tayta Diosninchim
ichanga nimaran: <Espiritu Santupa
maquin¢hu Washécujta purichishaj.
Paypis Espiritu Santuwan pitapis
ushyachinga maqui¢hu purinanpaj.»
34Nuwaga hawiwanraj llapanta
ricashcé. Tayta Diosninchipa Wawan
cashanta musyéa.»

Purishinanpaj waquin
runata Jests jayashan

35Warannin junajpis Juan ishcaj
purishijnincunawan-ima jinallan¢hu
caycaran. 36Jests aywaycajta
ricar, Juan niran: «Tagaymi Tayta
Diosninchi ca¢hamushan runa.
Payga uysha-yupay.» 37Chaynuy
niptin, Juanpa purishijnincuna
Jeststa jaticurcuran. 38Jaticurcuptin
ticrarcur, Jesis niran: «;Imatataj
ashinqui?» Paycuna niran: «Yac¢haj
tayta, ¢maychiitaj tiyanqui?»
Rimaynin¢hu: «Yachaj tayta»
ninanta: «Rabbi» nin. 39Jestisna
niran: «Shamuy. Ricsichishayqui,
ari.» Aywar, Jests tiyashanman
¢hayaran. Tacsha mallwayna
caycaptin, jinallan¢hu pachacériran.

*1.23 Isaias 40.3.

¢haquinta mayllapunanpaj. Ichanga manacaj uywaynin runawan mayllachij.

Bibliac¢hu nin: «Betania marca» nir.

*1.27 Israel runacuna alli ricashpan jurpanpa llanguinta llushtipuj

*1.28 Waquin

40 Jestista aywashijcuna jucnin
caran «Simén » nishan Pedrupa
wauguin Andrés. Paymi Ushyachicuj
Juan willapacushanta wiyacuran.
41Andrésna wauguin Siménta
tarir, willaran: «Tayta Diosninchi
acracushan Washédcujwan tincushcé»
nir. « Washécuj» ninanta hebreo
rimay¢hu: «Mesias» nin; Griego
rimay¢hiina: «Cristo» nin. 42Nircur
Jestisman pusharan. Chayachiptin,
Siménta sumaj ricapdrir, Jests
niran: «Juanpa wamran Simén
canqui, ¢au? Cananpita jutiqui
canga: <Pedro.»» «Pedro» ninanpaj:
«Kefas» nir jutichaparan. «Kefas»
ninanga: «rumi» ninanmi.”

Purishinanpaj Felipitawan
Natanaelta Jests jayashan

43Warannin junaj Galilea
quinranman aywayta Jesus
yarparan. Felipiwan tincur, niran:
«Purishimay.» 44Felipiga Betsaida
marcapita caran. Andréswan
Pedrupis chay marcallapita caran.
45Felipina Natanaelta tarir, willaran:
«Washécujwan tincushca. Paypaj
Moiséspa shiminpis, unay willacuj-
cunapa shiminpis riman. Washécuj
Jestisga Nazaret marca Josépa
wawan» nir. 46Natanaelna niran:
«¢Nazaret marcachu alli runa
yurinmanchi?» Felipina niran:
«Ricanayquipaj mi, aywashun,
ari.» 4Natanael ¢hayaycaptin, Jests
niran: «Paymi rasunpa unay auqui-
llunchi Israelpa willcan. Payga
llullacuytapis mana ya¢hanchu.»
48Natanaelna tapuran: «;Imanuy-

SAN JUAN 1, 2

pataj pi cashitapis musyanqui?» nir.
Chaura Jests niran: « Manarapis
Felipiwan tincuptillayqui, ricashcaj.
Jigus yiira ¢haquinéhu jamarayca-
rayqui.» 4°Natanaelna wiyachipaypa
niran: «Taytallau tayta, rasunpa
Tayta Diosninchipa Wawan

canqui. Israelcunapa mandajnin
canqui.» 50Jestisna niran: «¢<Jigus
yiira ¢haquin¢hu ricashcaj>
nishalldpitachu yupachicamanqui?
Wara-warantinraj sumaj-sumaj
tantiyacunquipaj.» 51Jinarcur niran:
«Sumaj tantiyacunquiman. Ca¢han
capti, Tayta Diosninchi sumaj
ricaman. * Jamcuna janaj pachata
qui¢haraycajta ricanquipaj. Anjilcu-
napis waquinga nuwapita jigarcay-
canga. Waquinna janaj pachapita
nuwaman yarpurcaycamunga.»

Majachacayéhu yacuta
binuman Jests ticrachishan

1Chaypita quimsa junajta

Galilea quinran Cana
marcachu juc runa warmita
ashiran. Jestispa mamanpis warmi
ashiy¢hu caycaran. 2Jayachish
captin, purishijnintin Jestspis
warmi ashiyéhu caycaran. 3Warmi
ashiy¢hu binu ushyacédcuran.
Ushyacédcuptin, maman Jeststa
niran: «Binu ushyacdcushana.»
4Jestisna niran: «Mamallau
mama, Jimanirtaj jaticanqui?
Pi cashétapis ricsichicuna junaj
mana ¢hayamunrichu.» 35Chaypis
Jestispa maman sirbinticunata
niran: « Wawa Jests nishanta
llapanta ruranqui.» §Chay wasi¢hu

*1.42 Waquin Biblia¢hu: «Cefas» nin.

*1.51 Jests Tayta Diosninchi cachamushan car,

quiquin Tayta Diosninchi-jina imatapis ruraran. Shimintapis willacuran. Chaymi juticha-
curan: «Runapa Wawan» nin. Castilldnu¢hu: «el Hijo del Hombre» nin.

San Juan 2.1-12

rumipita sujta urpu caycaran. Cada
urpuman yaycuj pac¢hac (100)
litru-yupay yacu. Israelcuna Tayta
Diosninchipa ricay fiawinchu alli
cayta munar, urpucunachu yacuta
wiflarédchij. Chay yacullawan
mayllacuj. 7Jesisna sirbinticunata
niran: «Urpucunaman yacuta
juntachiy.» Chaura &nir yacuta
juntachiran. 8Juntarcachiptin, Jests
niran: «Wallcallata ¢hagarcur,
mayur sirbintiman apay.» Nishanta
dnir ruraran. Mayur sirbintina
mallircuran. Ichanga maypita
jurgamushantapis mana musya-
ranchu. Waquin sirbintilla yacupita
binuman ticrachishanta musya-
raycaran. Chaura mayur sirbinti
warmi ashij miisuta jayarcur niran:
1o« Japanpis puntata alli binuta
runata upuchin. Sumaj upucurcup-
tinraj, shigui binuta upuchin. Jammi
ichanga ushyacédnancaman pugush
binuta ¢hurarichicushcanqui,
¢au?» 11Chayraj Jestis munayniyuyj

cashanta musyachicuran. Galilea
quinran Cana marcac¢hu yacuta
binuman ticrachishanta ricar, Tayta
Diosninchipa maquin¢hu Jests
purishanta purishijnincuna tanti-
yacuran. Llapan shungunwanna
Jestisman yupachicuran.

12Chaypita Cafarnain marcaman
mamanwan, wauguincunawan,
purishijnincunawan-ima Jests
aywacuran. Chayc¢hiina ishcay-
quimsa junaj juyapdariran.

Tayta Diosninchipa wasinpita
rantipacujcunata jargushan
San Mateo 21.12-13;

San Marcos 11.15-17;

San Lucas 19.45-46

13[srael runacunapa Pascua fiestan
yaycaycamuptin, Jestspis Jerusalén
marcaman aywaran. 1“C'Ihayaptin,
Tayta Diosninchipa wasinpa
sawannin¢hu runacuna tiirucunata,
uyshacunata, palumacunata ranti-
curcaycaran. Jillaytapis rucana-

curcaycaran. 15Jestisna wascata
aptacurcur, Tayta Diosninchipa
wasinpa sawanninpita uyshantinta,
tiiruntinta jarguran. Jillaynincuna-
tapis mashtariran. Misancunatapis
sajtar ushyariran. Paluma ranticuj-
cunatapis niran: «Imayquicunatapis
jurguy. Papénipa wasin¢hu mana
ranticunayquipachu.» 7Chaynuy
ruraptin, purishijnincuna Tayta
Diosninchipa shiminta yarpériran.
Shiminéhu nin: «Tayta, wasiqui-
raycur imamanpis ¢haydman.»*
18Mayur Israel runacunam ichanga
niran: «;Pitaj ¢hurashcashunqui
jarguménayquipaj? Tayta Diosninchi
ca¢chamushayquita musyanipaj ma,
imatapis ruray.» ?Jestisna niran:
«Ma4, Tayta Diosninchipa wasinta
ju¢hurachiy. Nuwam ichanga quimsa
junajllachu cashganman jatara-
chishaj.» 22Mayur runacunana niran:
«Tayta Diosninchipa wasinta ¢huscu
¢hunca sujtawan (46) watataraj
rurayta ushyash caran. ¢Imanaypash
quimsa junajllata yapay jatarachin-
quiman?» 21 Tayta Diosninchipa
wasinpaj rimarpis, wafiushanpita
cawarimunanpaj Jests rimaycaran.
22Wafiushanpita Jesis cawarimup-
tinraj, purishijnincunapis chaynuy
nishanta yarpériran. Chayrami
Jestispa shiminpis, Tayta Dios-
ninchipa shiminpis shungunman
¢hayaran. *

Llapan runapa shungunta
Jests musyapashan

23 Jerusalén marca¢hu Pascua
fiesta wichan Tayta Diosninchipita
shamushanta Jests musyachicuran.

SAN JUAN 2, 3

Ima-imatapis rurashanta ricar,
achcaj runa Jestisman yupachi-
curan. Jestismi ichanga shungunta
musyar, paycunaman mana yupachi-
curanchu. 24-25Payga runapa
shungunta musyaparan pipis mana
willaycaptillan, rurashantapis mana
ricaycéllar.

Yapay yuriypita Jests
tantiyachicushan

3 1Chay marca¢hu Nicodemo
jutiyyj runa tiyaran. Mayur
fariseu runa caycaptin, Israel-
masincuna alli iawinpa ricaran.
2Juc chacay Jesisman aywaran.
Chayar, niran: «Yaéhaj tayta, Tayta
Diosninchipa ca¢han car, shiminta
willapacuycanqui. Camacéchiyninpa
tucuy-jinanpa runacunatapis
yanapaycanqui. Rurashayquicunata
runa mana ruranmanchu. Chaymi
ca¢hamushushayquita nuwacuna
musya.»

3Jestlisna niran: «Sumaj tantiya-
cunquiman. Tayta Diosninchipa
maquin¢hu imaypis cawanayquipaj
yapayraj yurinayqui.»

4Nicodemuna tapuran: «Auquis
runa caycar, ;imanaypataj yapay
yuriman? ;Yapay yurindpaj mamapa
pa¢hanman cutimanchuraj?» nir.

5Chaura Jests niran: «Sumaj
tantiyacunquiman. Pipis Tayta
Diosninchipa maquin¢hu cawayta
munar, yacupitapis, Espiritu Santupi-
tapis yurinman. ¢Maman-taytanpita
yurijcuna waifucujlla. Espiritu
Santupita yurijcunam ichanga Tayta
Diosninchipa maquin¢hu cawan.
7Ama yarpachacuychu: «Yapayraj

*2.17 Salmo 69.9. *2.22 «Tayta Diosninchipa shimin» ninanta castillinu¢hu: «Escritura»

nin.

San Juan 3.1-21

yuriy> nipti. 8Wayrata mayarsi,
maypita shamushantapis, maypa
aywashantapis runacuna mana
musyanchu. Chay-jina Espiritu Santu
pi-pita cawachishantapis runacuna
mana musyanchu.»

9Chaura Nicodemo niran:
«Tayta, shimiqui umdman mana
yaycunchu.»

10 Jestisna niran: « Moiséspa
shiminta Israel-masiquicunata

willapaycarsi, ¢manachi tantiyacun-
quichu? Sumaj tantiyacunquiman.
Musyashata, ricashidta nuwacuna
willacii. ¢Imanirtaj jamcuna
shimita mana ¢hasquicunquichu?
12Ricashallayquita willapaycaptisi
mana ¢hasquicur, jimanuyparaj
¢hasquicunquiman janaj pachapita
willapapti? 13Janaj pachaman
jigarcur, pipis mana willacyj
cutimunmanchu. Nuwam ichanga

Tayta Diosninchipa ca¢han car, janaj
pachapita yarpamushca. “Unayga
chaqui pachac¢hu brunsipita curuta
rurarcur, Moisés jugarédchiran. Chay-
jina nuwatapis Tayta Diosninchipa
cachan caycaptisi, jugarachimanga. *
15Pipis nuwaman yupachicamaptin,
mana ushyacaj cawayta taringa.»

Llapan runata Tayta
Diosninchi llaquipashan

16Tayta Diosninchi llapan runata
llaquipashpan cay pachaman
japallan Wawanta ca¢chamuran.
Pipis Wawanman yupachicur, ushya-
cayman mana ¢hayangapéachu.
Manchéga imaycamanpis cawanga.
17Tayta Diosninchi Wawanta
cachamuran mana fiacayman
runacunata ¢hayachinanpéchu;
manchéga llapanta jishpichinanpaj.
Paylla jishpichimashun. 8Chaymi
Wawan Jestisman yupachicup-
tinchi, Tayta Diosninchipis alli
flawinwan ricamanchi. Mana
yupachicuptinmi ichanga, pitapis
juyu fiawinwan rican. Nacaymanpis
mayna ¢hayachisha japallan
Wawanman mana yupachicu-
shanpita. 1Runacunapa shungunta
musyapananpaj Tayta Diosninchi
Jestista cahamuran. Paymi achqui-
jina Tayta Diosninchipa shungunta
musyachicuran. Jucha¢hu
arujcunam ichanga chacajéhu-jina
cawayllata munaran. Achqui¢hu
cawayta mana munashan-jina, Tayta
Diosninchitapis mana wiyacuranchu.
Chaymi Jeststapis wasguiparan.
20 Japan juchalla¢hu arujcuna
achquita chiquin. Ricaytapis mana
munanchu jucha aparicushanta

SAN JUAN 3

mana taripunanpaj. 21Tayta Dios-
ninchipa shungun munashannuy
cawajcunam ichanga achquiman
witipushan-jina Jestisman witipun.
Paycuna allita rurar cawaptin, Tayta
Diosninchipa maquin¢hu cawayca-
shantapis runacuna musyanga.

Jestispita Ushyachicuj
Juan willacushan

22Chaypita Judea quinranman
purishijnincunawan-ima Jests
aywaran. Chay quinrané¢hu
runacunata ushyachishpan juyaran.
23 Ain6n marca rajra¢hu achca yacu
captin, Juanpis runacunata ushya-
chiycaran. Ain6én marcaga Salin
marcapa washldllan¢hu caran.
Ushyachicuycashanta mayar,
wagquin runa ushyacuj aywaran.
24(Juan ushyachicuycaran carsilman
manaraj wichgaptillan.)

25Chaura Ushyachicuj Juanpa
purishijnincuna juc Israel runawan
tincupanacuran: «;Imanayparaj
juchanchita ushyacédchishuwan Tayta
Diosninchi alli ricaménanchipaj?»
nir. 26Chaymi Juanta willaran:
«Tayta, Jorddn mayu chimpanéhu
tincushayqui runa ushyachicuycan.
Chay-chicaj runa aywarcaycan.
Paypaj: <Washécuj» nir willacu-
rayqui, ¢au?» nir.

27Ushyachicuj Juanna niran:
«Runa imatapis ruran. Chaypis
Tayta Diosninchi camacéchiptinraj,
allimanpis ¢hayan. 28Jamcunata
mayna willashcaj: <Mana
Tayta Diosninchi ca¢hamushan
Washécujchu ci. Manchéga
Washécuj Jests shamunanta willa-
cujlla cachamasha.> 29Jipash miisu

*3.14 Ntimeros 21.4-9.

majachacaptinshi majachacichij
runa yanagar, munashanta
camacdchin. Yanagashpanshi
sumaj cushicun. Chay-jina Jestispa
fiaupan¢hu aywar, sumaj cushicii.
30 Jestisllata llapanpis taytacha-
cunan. Nuwam ichanga jungacaypa
aywana.

31« Janaj pachapita shamujman
pipis mana tincunchichu.
Nuwanchim ichanga cay pacha¢hu
yurish car, pishi-yarpaylla
caycanchi. Rimanchipis cay
pachac¢hu cawanallanchipaj. Janaj
pachapita shamujmi ichanga munay-
niyyj. 32Chaymi janaj pacha¢hu
ricashancunata, wiyashancunata
willacuycan. Willacuptinpis, waquin
runa shiminta mana ¢hasquinchu.
33Washdicuj Jestspa shiminta
¢hasquicurmi ichanga, Tayta Dios-
ninchipa shimintapis aunin: < Tayta
Diosninchiga shiminta ¢harcun> nir.

34«Tayta Diosninchipa ca¢han
car, shimintapis Jests willapacun.
Sumaj yanapashpan maquiné¢hiipis
Espiritu Santu purichin. 33Wawan
Jeststa llaquishpan alli hawinwan
Tayta Diosninchi rican. Chaymi
llap-llapanta paypa maquinman
¢hurasha. 36Pipis Wawanman
yupachicur, mana ushyacaj cawayta
tarishana. Wawanpa shiminta mana
wiyacuptinmi ichanga, maquin¢hu
Tayta Diosninchi mana cawachin-
gachu. Manchéga juyu nawinwan
ricar, imaycamanpis fiacachinga.»

Samaria marcapita warmiwan
Jestis parlashan

4 1Chaura fariseucuna imata
rimaycashantapis Jests
mayaran. Paycuna rimaycaran:
«Jestspa purishijnincuna achca-

yaycan. Ushyachicuj Juan ichic-
llata ushyachiran; Jestismi ichanga
sumaj achcajta» nir. 2Chaypis mana
quiquin Jestschu runacunata ushya-
chiran; mancha purishijnincunalla.
3Chaura fariseucuna rimaptin, Judea
quinranpita Galilea quinranman
purishijnincunawan-ima Jesus
cuticuran. 4Galilea marcacunaman
¢hayananpaj Samaria quinranparaj
aywanan caran. >Chaymi Samaria
quinrané¢hu Sicar marca fiaupanman
¢hayaran. Chay quinran caran
Jacobpa wamran Josépa ¢hacran.
6Jacob u¢hcuchishan piisuman
lasdiisi ¢hayar, uticash cashpan
Jesis jamacuycuran. 7-8Chaycaman
purishijnincuna rantipacuj aywaran.
Marcaman rantipacuj aywacu-
shallanta Samaria warmi yacu
jurguj plisuman ¢hayaran. Jestisna
warmita niran: «Yacullayqui.»

9Israel runacunawan Samaria
runacuna juyupa chiquinacuptin,
ricanacuytapis mana munaranchu.
Chaymi Samaria warmi Jeststa
niran: «Israel runa caycar,
¢imanirtaj yacuta manacamanqui?
¢Samaria warmi cashdta manachu
musyanqui?» 10Jestisna niran:
«¢Manachu musyanqui Tayta
Diosninchi llaquipédcuj cashanta?
¢Pi cashdtapis manachu musyanqui?
Yacuta mafnacamaptiqui, cawachicuj
yacuta tarichijman.»

UWarmina niran: «Yacu ruri¢hiiraj
caycan. Jurgamunayquipédpis mana
imayquisi canchu. ;Maypitaraj
cawachicuj yacuta jurgapaman-
quiman? 2Unay auquillunchi
Jacobshi cay piisuta ué¢hcuchiran.
Nuwacunata jaguipamaran.
Quiquinpis, wamrancunapis, uywan-
cunapis cay piisullapitash yacuta

upuran. ¢Jamréchuraj payman
tincunquiman?»

13Chaura Jests niran: «Tincu-
chiypa tantiyachishayqui. Cay
piisupita yacuta upujcuna imaypis
yacunaycangapaj. *Nuwa jusha
yacuta upurmi ichanga, imaypis
mana yacunanganachu. Manché
yacupa fiawin pashtamushan-jina
quiquin¢hu cawachicuj yacu pashta-
munga. Cawachicuj Tayta Diosninchi
maquin¢hu imaycamanpis
cawachiméshun.» 15Chaura warmi
niran: «Imaypis mana yacunéanéapaj,
cay plisumanpis yacucuj mana
cutimundpaj ma, yacuyquita jumay
ari, tayta.»

16 Jestisna niran: «Majayquita
pushamuy.» 7Chaura warmi niran:
«Maja mana canchu.» Jestsna niran:
«Rasullanta rimashcanqui. 8Runa
rucachijmi canqui. Pichgajwan
juyashcanqui. Canan-cajwanmi
ichanga puripdnacuycanqui.
Chaymi: <Maja mana canchu> nir
mana llullacushcanquichu.»

19Chaura Samaria warmi niran:
«Tayta Diosninchipa shiminta
willacuj canqui, ¢au? 20Unay
auquilliicuna tagay puntachiiraj
Tayta Diosninchita alliman ¢huraj.
Jamcunam ichanga Israel runa car,
ninqui: «<Jerusalén marcalla¢hu
llapan runapis Tayta Diosninchita
alliman ¢huranman.>» 21Chaura Jests
niran: «Mamallau, sumaj tantiya-
cunquiman. Juc junaj ¢hayamuptin,
Tayta Diosninchita manchapacu-
nanpaj runa tagay puntamansi,
Jerusalén marcamansi mana aywan-
gachu. 22Samaria marca-masintiqui

SAN JUAN 4

manchapacursi, Tayta Diosninchi pi
cashantapis mana musyanquichu.
Nuwacunam ichanga musya.
Washédmajninchi Israel runacunapita
llucshimungapaj. 23Tayta Diosnin-
chita alliman ¢hurananchi junajcuna
¢hayamushana. Chaymi Tayta
Diosninchita llapan shungunwan
manchapacujcunata Espiritu
Santu yanapaycan. Cawachicuj
Tayta Diosninchi shungun yarpa-
shanta musyachicujmi. 24Espiritu
Santu yanapaptin, Tayta Dios-
ninchipa shungun munashannuy
pipis manchapacunman. Tayta
Diosninchi cawachicuj caycaptin,
shungun munashanta musyachicuyj
caycaptin, llapan shungunwan pipis
manchapacunman.»*

25Chaura warmi niran: « Washécuj
shamunanta musya. Shamur, Tayta
Diosninchipa shungun yarpashanta
tantiyachimashunpaj.» (Washacujta
ricsij: «Cristu» nir.) 26Niptin, Jests
niran: «Nuwa Washécujmi ca.
Quiquiwan parlaycanqui.»

27Samaria warmiwan Jests parlay-
captin, micuyta rantij aywamu-
shanpita purishijnincuna ¢hayaran.
Samaria warmiwan parlaycajta
tariycur, mancharicdcuran. Ichanga
imata parlashantapis mana tapupa-
ranchu. Chaypis shimin rurillan¢hu
parlaran: «Tagay warmi, jimatataj
ashiycan? ;Imanirtaj paywanraj
Jestspis parlaycan?» nir.

28Warmina yacu puyfiunta
jaguiycur, wasinman cuticullaran.
Marca-masincunata niran: 29« Yacu
plisu¢hu juc runa caycan. Imanuy-
imanuy cawashallatapis llapanta

*4.24 Griego rimayéhu: «Tayta Diosninchiga espiritum» nir cawachicuj cashanta

tantiyachimanchi.

San Juan 4.3-42

willaramasha. Aywashun-llapa
ricanayquipaj. ;Manachuraj Tayta
Diosninchi ca¢hamushan Washécuj?»
nir. 3°Chaymi llapan runa Jestisman
aywaran.

31Manaraj ¢hayaptillan,
purishijnincuna Jestista niran:
«Tayta, micucurcuy, ari.»
32 Jestisna niran: «Micuyni caycan.
Jamcunam ichanga mana tanti-
yanquichu.» 33Purishijnincunana
quiquin-pura tapunacuran: «¢Piraj

micuyta apapamusha?» nir.

34 Jestisna niran: «Tayta Diosninchi
ca¢hamasha. Chaymi shungun
munashanta rurapti, pa¢hépis
mana yarganchu. Paypa shiminta
¢harcur, sumaj cushicii. 33Rimaypis
purin: <Murushanchipita ¢huscu
quillatarédshi micuy pugun> nir.
Chaypis micuy jarwaraycan.

M4, sumaj ricac¢hacuriy. May-

may runacuna caycan. 36Micuy
shuntajcuna pagunta ¢hasquin.

Shuntarcuptin, murujpis, shuntajpis
sumaj cushicun. Chay-jina Tayta
Diosninchipa shiminta willacujpis,
runacunata tantiyachijpis sumaj
cushicun: <Shiminta ¢hasquicujcuna
Tayta Diosninchi maquin¢hu
imaycamanpis cawanga> nir. 37Juc
rimaypis purin: <Jucshi murun.
Jucshi shuntan> nir. 38Juc runacuna
murupacur fiacasha. Jamcunata
juc murushanman shuntaj
cachashcaj. Juc arucushallanman
aywaj-aywanqui.»

39Chaura Samaria runacuna
warmipa shiminta wiyar, Jestisman
yupachicuran. Warmi mayna
nish caran: «Imanuy-imanuy
cawashallatapis llapanta willa-
ramasha» nir. 4°Chaynuypa
Samaria runacuna ¢hayar, Jeststa
niran: «Tayta, juyapérishun, ari»
Chaymi ishcay junaj Jesus juyaran.
41Chayc¢hu juyaptin quiquinpa
shiminta wiyar, achcaj runa
Jestisman yupachicuran. 42Chaymi
Samaria warmita llapan runa niran:
«Canan mana shimillayquipitachu
payman yupachicii. Manchéga
rinriwan quiquinpa shiminta
wiyashcd. Chaymi Washécuj
cashanta musyé. Payga llapan
runata washanga.»

Mandaj runapa wamranta Jests
allchacédchishan
San Mateo 8.5-13; San Lucas 7.1-10

43Samaria marcachu ishcay junaj
juyapérir, Galilea quinranman Jests
cuticuran. 44Pay nirunaj: « Yurishan
marca¢hu marca-masincuna Tayta
Diosninchipa willacujnincunata
pampaman ¢huran. Ricaytapis
mana munanchu.» 45Chaypis Galilea
quinranman ¢hayaptin, runacuna

SAN JUAN 4

cushish ¢hasquicdriran. Paycuna
Pascua fiestaman aywar, Jerusalén
marcachu Jesis ima-imata rurashan-
tapis ricarunaj.

46Yacuta binuman ticrachishan
Cana marcaman Jests ¢hayaran.
Chay¢hu juc Roma marcapita
mandaj runa caycaran. Cafarnatn
marcac¢hu chay mandajpa wamran
juyupa jishyaycaran. 47Chaymi:
«Judea quinranpita Galilea
quinranman Jesds ¢hayamusha»
niptin, taripaj aywaran. Chayar,
mafacuran: «Tayta Jests,
wawdta allchacaycachipalldmay,
ari. Wasiman aywashun. Wawé
wafluycan» nir. 48Jesisna
niran: «;Yupachicaménayquipaj
allchacédchinétarachu
munarcaycanqui? ;Tayta
Diosninchi camacéichishanta
camacéachinétardachu shuyarcay-
canqui?» 9Mandaj runam ichanga
niran: «Tayta, manaraj wamra
wafiushancaman juclla aywashun.»
50 Jestisna niran: «Cuticuyna.
Wamrayqui allchacashana.» Mandaj
runana dnir Jestispa shiminman
yupachicur, wasinpa cuticuran.
s1Chayaycaptin, mincaynincuna
tariparan: « Wamrayqui allcha-
cashana» nir. 52Mandaj runana
tapuran: «;Imay tirataj allcha-
casha?» nir. Paycunana willaran:
«Janyan inti tumariycaptin, allcha-
casha» nir. 33Mandaj runana niran:
«Janyan caynuy iira Jestis nimaran:
Wamrayqui allchacashana.>»
Chaymi quiquin mandaj runapis,
wasinpa Jestisman yupachicuran.
54 Judea quinranpita cutircur, ishcay
cutipa Galilea quinranéhu Jesus
musyachicuran Tayta Diosninchipa
maquin¢hu cawashanta.

Cumllucash runata Jests
allchacéichishan

1Chaypita unayllata Jerusalén
marcachu fiesta caycaptin,

Jestispis aywaran. 2Jerusalén marcapa
puncunta jucta ricsiran: «Uysha
llucshinan puncu» nir. Puncupa
fiaupané¢hu armacuna piisu caycaran.
Hebreo rimay¢hu: «Betesda» nij.”
Piisuta ¢huscu curidur tumaraycaran.
Juc curidurna pullanta raquiran.
3-4Curidurcunachu jishya¢hucunapis,
japracunapis, wijrucunapis, cumllu-
cashcunapis juturpaycaran.*

5Chay¢hu juc runapis jitaraycaran.
Payga quimsa ¢hunca pusajwan
(38) watana jishyaycaran. ¢Unaylla
jishyashanta musyar, Jests tapuran:
«¢Allchacayta munanquimanchu?»
nir. 7Jishya¢hu runana niran: «Au,
tayta, allchacayta muni. Ichanga
anjil yacuta cuyuchiptin, mana pipis
canchu yacuman yaycachiménanpaj.
Imaypis yaycuyta munapti, jucmi
llalliraman.» 8Chaura Jesus niran:
«Jatariy. Mashtacuyquita shunta-
curcur, aywacuyna.» °Chaynuy
niptin, allchacicuran. Anir, masha-
cunta shuntacurcur, aywacuran.

Allchacashan junaj diyawarda
caran. Diyawardachu Israel
runacuna mana ima aruytapis
rurajchu. **Chaymi mayur
Israel runacuna allchacaj runata
pifiacuran: « Diyawarda caycaptin,
mashtacuyqui aysash ama purin-
quimanchu» nir. 11Allchacaj
runana niran: « Allchacdchimaj
runa nimasha: <Mashtacuyquita

San Juan 5.1-18

shuntacurcur, aywacuy.>» 12Chaura
mayur Israel runacuna tapuran:
«¢Pitaj nishcashunqui: <Mashtacuy-
quita shuntacurcur, aywacuy>?»
13 Allchacaraycachir juturaj
runacunaman yaycurir, Jesas
illaricicuran. Chaymi allchacaj
runa pi allchacdchishantapis mana
musyaranchu.

14Mayllanta Tayta Diosninchipa
wasin¢hu allchacaj runawan Jestis
tincuran. Tincur, niran: «Allchacash
caycar, juchata ama aparicuynachu.
Yapay juchata rurar, imamanrashi
¢hayanquipési.»

15Allchacaj runa aywarecur,
mayur Israel runacunata willay-
curan: «Jesus allchacdchimasha»
nir. 6Chaymi mayur Israel
runacuna Jesusta chiquir jatiparan:
«Diyawardac¢hu allchacéachir

*5.2 Betesda marcata waquin Biblia¢hu: «Betzaté» nin; waquinchiina: «Betsaida.»
*5.4 Waquin Bibliac¢hu ichicllata yapasha: «Paycuna shuyarpaycaran janaj pachapita anjil
sharcamur, yacuta cuyuchinanta. Yacuta cuyuchiptin, mayganpis puntata yacuman yaycur,

allchacécuj» nir.

arushanpita imamanpis ¢hayanman »
nir. 7Jestismi ichanga chapa-

curan: «Nuwapis, Papanipis mana
jamaracushédchu. Chaymi diyawarda
captinpis, Tayta Diosninchi-ima
runacunata yanapaycéashaj» nir.
18Chaura mayur Israel runacuna
Jestista wafiurachiyta munaran:
«Diyawarda junajéhu cumllu runata
allchacéchisha. Jananmanpis: <Tayta
Diosninchipa Wawan caycé> nir
quiquin Tayta Diosninchiwan tincu-
chicuycan.»

Tayta Diosninchipa Wawan
Jestis munayniyuj cashan

19Chaura Jests niran: «Sumaj
tantiyacunquiman. Tayta Dios-
ninchipa Wawan car, Papanipa
shungun munashallanta rura.
Papini shacydchimashallanta,
ricacushalldta imatapis rurd. 20Tayta
Diosninchi shungunman tincupti,
llaquipdman. Shungun munashanta
musyachiman. Mana cumllu runalla-
tachu allchacédchishaj. Manchéga
mana ricashayquicunata rurapti,
tantiyacuyta mana atipanquipachu.
21Tayta Diosninchi munayniyujmi
wafiushcunata cawarachinanpaj.
Nuwapis, Wawan cashpd munay-
niyuyj ca shungiiman tincujcunata
cawachinépaj. 22Llapan runa
Tayta Diosninchipa maquin¢hu
cawan. Cananga wafluyman
¢hayachinédpapis, cawachindpépis
maquiman llapanta ¢hurasha.
23Tayta Diosninchi munan
quiquinta manchapacushan-jina
nuwatapis manchapacaménanta.
Quiquinmi ca¢hamasha. Chaymi
pipis nuwata mana manchapa-
camar, Tayta Diosninchitapis mana
manchapacunchu.

SAN JUAN 5

24«Sumaj tantiyacunquiman.
Shimita wiyajcuna Tayta Diosninchi
ca¢hamashanta ¢hasquicur, mana
ushyacaj cawayta tarishana.
Tayta Diosninchi imaycamanpis
cawachinga. Juchantapis mana
jurgapanganachu wafiuyman
¢hayachinanpaj. 25Canan tantiya-
cunquiman. Tayta Diosninchita
mana wiyacujcuna wafiush-yupay
caycan. Shimita wiyar ¢hasquica-
majcunatam ichanga Tayta Dios-
ninchipa Wawan car, imaycamanpis
cawachishaj. Cawachini wichan
¢hayamushana. 26Tayta Diosninchi
cawachicujmi. Nuwapis Wawan
car, cawachicyj cé. 27Cac¢han capti,
llapan runata maquiman ¢hurasha
cawachinépépis, wailuyman
jitarpundpdépis. 26 Ama mancharin-
quichu. Imay junajlla wafiushcunapis
shimita wiyanga. 2Pamparashanpita
cawarimunga. Tayta Diosninchipa
shungun munashanta rurajcuna
maquin¢hu imaycamanpis cawanga.
Juchalla¢hu arujcunam ichanga
cawarimurpis, imay-imaypis
fiacayllaman ¢hayanga.»

Munayniyuj cashanta
Jestis musyachicushan

30«Nuwa mana shungii munasha-
llantachu rurd; manchéga Tayta
Diosninchipa shungun munashanta.
Quiquinmi ca¢chamasha. Paypa
shiminta ¢harcur, waquin runata
mana ushyacaj cawayta tarichishaj.
Wagquintana fiacayman jitarpushaj.
31Tayta Diosninchi ca¢hamashanta
mana shimilldpitachu rima. Ishcay
tistigu caycaptinraj, ¢chasquicaman-
quiman. 32Cac¢han cashéta quiquin
Tayta Diosninchipis musyachicuycan.
Payga llullacuyta mana ya¢hanchu.

33«P1i cashétapis musyanay-
quipaj Ushyachicuj Juanmanraj
ca¢hacamushcanqui, ¢au? Payga
rasullanta nuwapita willashca-
shunqui. 34Rasunpa Tayta Dios-
ninchipa ca¢han caycé. Rasunpa
cashita musyachicunipaj tistiguta
mana ashichu. Ima captinpis, Tayta
Diosninchi washdshunayquipépis,
maquin¢hu cawanayquipépis Juan
willapdcushanta yarpaycéchij.
35Ushyachicuj Juan achqui achic-
yashan-jina Tayta Diosninchipa
shiminta willacur, shamunéita
musyachicuran. Paywan tincur,
jatunpa cushicupérishcanqui.
36Tayta Diosninchi cachamashanta
mana Ushyachicuj Juanllachu
musyachicun; manchi quiquin
Tayta Diosninchipis musyachi-
cuycan. Chaymi camacéchiyninpa
jishya¢hucunata allchacaycéchi.
Supaycunatapis jarguyca. Chayta
ruranédpaj ca¢hamasha. 37Cac¢han
cashéta quiquin Tayta Diosninchi
musyachicusha. Jamcunam ichanga
shiminta mana wiyashcanquichu.
Quiquinwan mana ricanacushcan-
quichu. 33Ca¢hamashanta mana
¢hasquicuptiqui, shiminpis shunguy-
quiman mana ¢hayanchu.

39« Jamcuna mana ushyacaj
cawayta yarpar, Tayta Dios-
ninchipa shiminta sumaj liguinqui.
Paypa shimin sumaj nuwapita
willacun. 40Chaypis mana
ushyacaj cawayta tarinayquipaj
mana wiyacamanquichu. Manché
wasguircaycdmanqui. 4 Runacunapa
ricay fiawin¢hu mana alli caytachu
ashiyca. 42Jamcunata musyapa.
Mana llapan shunguyquiwanchu
Tayta Diosninchita wiyacuycanqui.
43Papanipa Wawanmi cayca.

Paypita shamushcé. Jamcunam
ichanga mana ¢hasquicaman-
quichu. Juc runa shungun yarpa-
shanta rimaptinmi ichanga, juclla
¢hasquicdrinqui. 44Quiquiqui-
puralla alli ricanacuyta ashinqui.
Tayta Diosninchiwan alli ricana-
cuytam ichanga imasi mana
jucunquichu. Imasi mana jucurga,
paypa shungun munashannuychu
mana cawaycanqui. 45Chaypis
mana nuwachu Tayta Diosninchipa
fiaupan¢hu juchayquita jurgapu-
shayqui; manché quiquin Moisésmi.
Jamcuna: <Moiséspa shiminta
llapanta ¢harcushcé. Chaymi

Tayta Diosninchi alli hawinwan
ricamanga> nirpis, mana llap-llapan-
tachu ¢harcushcanqui. Chaymi
payga juchayquita jurgapushun-
quipaj. 46Moiséspa shimin sumaj
nuwapita riman. Chaymi Moiséspa
shiminta ¢hasquiycar, nuwamanpis
yupachicamanquiman. 47Moiséspa
shiminta mana ¢hasquicur, ¢imanuy-
paraj shimiman yupachicun-
quiman?»

Pichga waranga runata Jests
jarashan
San Mateo 14.13-21;
San Marcos 6.30-44; San Lucas 9.10-17

6 1Chaypita Galilea piisuta Jests
chimparan. Galilea piisuta
ricsij: «Tiberfades piisu» nir. 2Tayta
Diosninchi camacédchiyninpa
jishyaéhucunata allchacéchiptin,
achcaj runa Jeststa jatirpararan.
3Paymi ichanga purishijnincuna-
llawan pataman jamaj aywacériran.
4Chay wichan Israel runacunapa
Pascua fiestan ¢hayaycdmuran.
5Chaymi achcaj runa ¢hayajta
ricar, Jests niran: «Felipe, ;maypi-

San Juan 6.1-15

taraj tantata rantimushun achcaj
runapaj?» 6Shungunta musyapayta
munar, yarparan: «;M4, imaningash
Felipe?» nir. Quiquinmi ichanga
imata ruranantapis musyaranna.
7Chaura tapuptin, Felipe niran:
«Ichic-ichicllatapis jarananchipaj
ishcay pacéhac (200) jurnalpa
¢haninwanrachi tantata rantish
aypanga.» 8Simén Pedrupa wauguin
Andrésna niran: °«Juc wamra
pichga sibdda tantatawan ishcay
piscddullata charaycan. Chayllaga
llapan runapaj mana aypangachu.»
Andréspis Jeststa purishiran.
10 Jestisna niran: «Llapan runata
jamachiy.» Chaura runacuna pashpa-
llaman jamacuran. Yupaptin,
ullgulla pichga waranga-ima (5,000)
caycaran. *Chaura Jests tantata
aptacurcur, niran: «Taytallau Tayta,
ima allish tarichillamashcanqui» nir.
Jinarcur tantatapis, piscadutatapis
llapan runata aypuran. Runacunana
puchupacushancaman micuran.
12Runacuna puchupacushancaman
micucurcuptin, purishijnincunata
Jests niran: «Puchupacushanta
shuntay. Ama usuchishunchu.»
13Pichga sibdda tanta puchupa-
cushanta shuntaptin, ¢hunca

SAN JUAN 6

ishcaywan (12) canista juntataraj
shuntaran. “Pichga tantata chay-
chicajpaj aypéachishanta ricacuycur,
runacuna cushicuran: «Payga Tayta
Diosninchipa willacujnin canga.
Ricarimunanta Moisés musyachi-
curan» nir. ’3Chaynuy nir mayur
mandaj cananpaj shuyninpa
¢hurayta munaran. Chayta

musyar, Jests quiquillan wichaypa
witicuran.

Yacu jananpa Jestis aywashan
San Mateo 14.22-27;
San Marcos 6.45-52

16Chacas-chacasna Jestspa
purishijnincuna piisuman
cutiran. 7Jestismi ichanga
mana ¢hayaranrdchu. Chaypis
purishijnincuna biitiman jigarcur,
chacashana Cafarnain marcapa
llucshicuran. 8Yacu piisu wayra
plicaptin, biichiypa-biichiycaran.
19 Juc liwata aywarcaycashanéhiina
Jests yacu jananpa taripaycajta
ricaran. Chaymi llapan mancha-
riran. 20Jestismi ichanga niran:
«Ama manchacamaychu. Quiquimi
caycd.» 21Chaura biitiman jigachiyta
munaran. Niycaptillan, biiti
Cafarnatin marcaman ¢hayaran.

Tantawan Jesus tincuchicushan

22Warannin tuta pilisu
cantullané¢hu pachacujcuna
parlanacuran: «Jucnayllataj biiti
caran, ¢au? Chay biitiwan Jests
mana aywashachu. Purishijnincu-
nalla chimparan» nir. 23Chaypita
ishcay-quimsa biiticuna Tiberiades
marcapita ¢hayaran. Jests tantata
achcajpaj aypéachishan quinranéhu
i¢hicaycériran. 24Chaura Jesuspis,
purishijnincunapis mana ¢hayaptin,

Cafarnatin marcaman ashij
aywacariran.

25Tarir, Jesusta tapuran: «Yachaj
Tayta, ¢imaytaj shamushcanqui?»
nir. 26 Jestisna niran: «Sumaj tanti-
yacunquiman. Mana Tayta Dios-
ninchipa maquin¢hu cawashéta tanti-
yashpayquichu ashircaycdmanqui;
manchéga tanta-raycullarmi.
27Pac¢hallayquita ama ashinqui-
manchu. Manchéga mana ushyacaj
cawayta tarinayquipaj shimita
wiyacunquiman. Tayta Diosninchi
alli fiawinpa ricamar, cachamasha.
Mana ushyacaypa cawachinépaj
pitapis maquiman ¢hurasha.»

28Chaura runacuna tapuran:
«Tayta, ¢imatataj ruraman
Tayta Diosninchipa shungun
munashanta rurandpaj?» nir.
29 Jestisna niran: «Tayta Diosninchi
ca¢hamashanta ¢hasquicunayquita
munan.» 3°Chaura tapuran: «Tayta
Diosninchi cachamushushayquita
aunindpaj, munayniyuj cayniqui-
taraj mé, musyachicuy. Tayta
Diosninchi camacéichiyninpa m4,
imatapis ruray. 3'Unay auquillun-
chicuna chaqui pacha quinran¢hu
manéta micuran. * Moisés isquirbi-
rashanchiipis nin: <Tayta Diosninchi
ricarachishan tantata micuran.>»

32Chaura Jesis niran: «Sumaj
tantiyacunquiman. Mana Moiséschu
janaj pacha tantata shicwachimusha;
manchiga quiquin Papéani. Paymi
cawachicuj tantata tarichishunqui.
33Chay tantata janaj pachapita
ca¢hamusha llapan runata cawachi-
nanpaj.» 3¢Chaura runacuna
niran: «Chay tantata waran-waran
jaraycallamay, ari.»

35 Jestisna niran: «Cawachicuj tanta
caycd. Tayta Diosninchipa ca¢han
cashita ¢hasquicur, mana imaypis
yarganquipachu. Yupachicamar,
mana imaypis yacunanquipachu.

36 Jamcuna ricsimanqui. Tayta
Diosninchi ca¢chamashantam
ichanga mana auninquichu. 37Alli
ricashancunatam Tayta Diosninchi
maqui¢hu cawachinga. Pipis ¢hasqui-
camaptin, maqui¢hu charéshaj.
Mana wasguipashéchu. 38Tayta
Diosninchi ca¢hamasha mana quiqui
yarpashéta rurandpachu; manchéga
quiquinpa shungun munashanta
rurandpaj. Chaypémi janaj pachapita
shamushca. 39Tayta Diosninchi
munashanta ¢harcunéd camacan.
Chaymi pipis maqui¢chu cawar, mana
jishpipdmanmanchu. Manchéga
ushyacay junajéhu llapanta
cawarachimushaj. 4°Llapan runa
mana ushyacaj cawayta tarinanta
Papani munan. Chaymi pipis
musyapamar yupachicamarga, mana
ushyacaj cawayta tarin. Ushyacay
junajéhiipis Tayta Diosninchipa
Wawan cashpé yupachicamajcunata
cawarachimushaj.»

4Tincuchiypa rimar: «Tayta
Diosninchi ca¢hamashan tanta
caycé» niptin, Israel runacuna ullgu-
cuycuran. Chaymi niran: 42«Payga
Josépa wamran Jestislla. Maman-
taytan pi cashantapis ricsinchi.
¢Imanirtaj: <Janaj pachapita
shamushcé> niycdmanchi?»

43Chaura Jestis niran: «Ama
jamurpamaychu. 4Tayta Diosninchi
cac¢hamasha. Mana camacéchiptin,
pipis mana nuwaman yupachi-
cungachu. Yupachicamajcunatam

*6.31 Nehemias 9.15. Manipita musyayta munar, Exodo 16.4-36-ta liguinqui.

ichanga ushyacay junaj cawara-
chishaj. 45Unay willacujcunapa
shiminpis nin: <Tayta Diosninchi
llapan runata tantiyachinga.>*
Chaymi Tayta Diosninchipa shiminta
wiyar shungunman ¢hayaptin,
nuwatapis ¢hasquicaman. 46Mana
pipis Tayta Diosninchita ricashachu.
Paypita shamush carmi ichanga
Tayta Diosninchiwan ricsinacii.
47Sumaj tantiyacunquiman. Pipis
nuwaman yupachicur, mana
ushyacaj cawayta tarishana.
48Chaypitam nishcé: <Nuwa
cawachicuj tanta caycéa.> 9Unay
auquilluyquicuna chaqui pacha
quinrané¢hu manéta micurpis,
wafiuyta tariran. 50Janaj pachapita
shamuyj tantata micujcunam ichanga
mana ushyacaj cawayta tarin.
51Nuwa cawachicuj tanta cayca.
Janaj pachapita Tayta Diosninchi
cachamasha. Cay tantata micujcuna
mana ushyacaj cawayta taringa.
Tantapita rimarga, quiquipaj
rimaycd. Llapan runata cawachiné-
raycur waiuyman ¢hayashaj.»
52Chaura Israel runacuna
tincupdnacuran: «;Tantata
micushanchi-jina quiquintarac¢hi
micushun?» nir. 53Jestisna niran:
«Sumaj tantiyacunquiman. Tayta
Diosninchi ca¢hamasha. Quiquita
mana micur, yawarnita mana
upur, waiiush-yupay carcaycanqui.
54Quiquita micur, yawarnita upur,
Tayta Diosninchipa maquin¢hu
imaycamanpis cawarcaycanqui.
Ushyacay junajc¢hiipis cawara-
chimushayqui. 55Quiquimi
cawachicuj micuy cayca. Yawarnipis
cawachicuj yacu caycan. 56Quiquita

SAN JUAN 6

micujcuna, yawarnita upujcuna
shungiiwan tincun. Paycunawan
alli ricanacii. 5’Tayta Diosninchi
cawachicujmi. Payga ca¢chamasha.
Paypita cawaycd. Chaymi ¢hasqui-
camajcunata quiquita micuptin,
cawachishaj. 58M4, sumaj tanti-
yacuy. Janaj pachapita Tayta
Diosninchi cathamasha. Chaymi:
<Cawachicuyj tanta caycd> ni. Unay
auquilluyquicuna manéta micursi,
wafiuyman ¢hayaran. Chasquica-
majcunam ichanga mana ushyacaj
cawayta taringa.» S9Cafarnain
marcapi shuntacidna wasi¢hu Jesus
llapantapis willapdcuran.

Tayta Diosninchipa shimin
cawachicuj cashan

60Chaura Jestispa shiminta wiyar,
waquin jatirajnincuna parlana-
curan: «Jests imatash rimacu-
llanpis. Mana tantiyanchichu» nir.
61 Jamurpashanta musyar, Jests
niran: «;Rimashd nandshunquichu?
62Tayta Diosninchi ca¢hamasha.
Janaj pachaman cuticupti, ¢imanin-
quimanraj? ¢3Tayta Diosninchi
Espiritu Santuwan cawachimanchi;
mana runa-masinchichu. Cawachicuj
Tayta Diosninchipa shiminta willa-
paycaj. 64Chaypis waquinniqui
mana aunimanquichu.» Pi-pi
¢hasquicunantapis, pi waiuyman
jitarpunantapis Jestis mayna
musyaran. ¢5Chaymi niran: «Tayta
Diosninchi camacéchiptinraj, pipis
yupachicamanga.»

66Chaura achcaj runa wasinman-
caman cuticiriran. Jestista mana
purishirannachu. ¢’Achcaj runa
aywacuptin, ¢hunca ishcaywan

*6.45 Isaias 54.13.

(12) purishijnincunatapis niran:
«Munar, jamcunapis cuticun-
quiman.» 68Simén Pedruna niran:
«Tayta, nuwacuna jamllata wiyacu-
shayqui. Imaycamanpis cawanépaj
willapdmashcanqui. ¢Jamllaman
yupachicii. Tayta Diosninchi
ca¢hamushcashunqui. Acracushan
Washécujninmi canqui.» 7°Chaura
Jests niran: «Purishiménayquipaj
¢hunca ishcaywanta acracushcaj.
Chaypis jucniqui supaymi canqui.»
71«Supaymi canqui» nirga, Judaspaj
rimaycaran. Paymi Simén Iscariotipa
wamran caran. Judasga Jesista
wafiuyman jitarpuran purishinanpaj
acracush caycaptinsi.

Runacuna Jeststa wasguishan

7 1Chaypita-pacha Galilea
quinrallan¢hu marcan-marcan
Jests puriran. Mayur Israel
runacuna waiiuchinanpaj ashiy-
captin, Judea quinranman mana
aywaranchu. 2-3Tacma ruray fiesta
¢hayaycdmuptin, wauguincuna
Jeststa niran: «Judea quinran
Jerusalén marcaman fiestata ruraj
aywanquiman. Tayta Diosninchipa
maquin¢hu purir, ima-imata
rurashayquitapis llapan jatirdshujni-
quicuna ricanman. 4Llapan runa
ricsimédnanchita munar, llapan
ricay imatapis ruranchi. Runa
captiqui, jamtapis llapan runa
ricashunquiman.» SWauguincuna
chaynuy niran Jeststa Tayta
Diosninchi cachamushanta mana
¢hasquicur. 6Jestisna niran:
«Mana aywasharachu. Tayta
Diosninchi cachamashanta mana
musyachiciimanrdchu. Jamcunam
ichanga juclla aywanquiman.
7Pipis mana chiquishunquichu.

Jucha aparicushanta jurgapaptimi
ichanga, chiquiman. 8Jamcunalla
fiestaman ayway. Aywané mana
camacanrachu.» °Chaynuy nir
Galilea quinranpita Jestis mana
llucshiranrachu.

Jerusalén marcachu Tacma
ruray fiestaman Jests aywashan

10Wauguincuna fiestaman aywacu-
riptin, Jestspis pacayllapa aywaran.
Pitapis mana willaparanchu.
LFjestachu mayur Israel runacuna
Jeststa ashiycaran: «;May¢hiiraj
chay runa jatiraycan?» nir.

12Pampa runacunapis Jesis-janan
tincupanacurcaycaran. Waquin
runa Jestspaj niran: «Pay alli
runa.» Waquinna niran: «Mana.
Runacunata pantaycéchin.»
13]changa mayur Israel runacunata
manchacushpan pacayllapa
parlanacurcaycaran.

14Pullan fiestachu caycaptinna,
Tayta Diosninchipa wasinman
Jesis aywaran. Willapéacuyta
jallaycuran. '5Yarpay-sapa
cashanta tantiyar, mayur runacuna
manchariran: «Cay runa mana
istudiash caycarchi, llapanta
musyan» nir. 6Jestisna niran:
«Tayta Diosninchi ca¢chamasha.
Paypa shiminta willapacuyci;
mana shungii munashallantachu.
7Wiyacujcuna Tayta Diosninchipa
shiminta willacushéta tantiyacunga.
Mana uma yarpashallantachu
rimayci. 8Shungun munashallanta
willapdcujcuna quiquillan alli-tucun.
Nuwam ichanga mana llullaciichu.
Manchi Tayta Diosninchi yarpasha-
llanta willapacuyca. Payllata alliman
¢hurashun. Taytacuna, Moiséspa
shiminta ¢hasquicushcanqui, ¢au?

Chasquicush carga, ;imanirtaj
mana ¢harcunquichu? ;Imapitataj
wafnuchimayta ashiycanqui?»
20Chaura runacuna japariran: «¢Piraj
wafnuchiyta munaycédshunqui?
Supay pucllacushcashunqui» nir.

21 Jestisna niran: «¢Diyawarda¢hu
jishyaéhuta allchacéchishalldpitachu
wichaypa-uraypa rimarcaycanqui?
22M4, tantiyacushun. Moiséspa
shiminé¢hu nin: <Ullgu wamra
yuriptin, pusaj junajyujllata
jirunqui.> Chaymi jirucuy junaj
¢hayamuptin diyawarda captinsi,
jiruyéhu aruycanqui. Ullgu wamrata
jirunanpaj Tayta Diosninchi auqui-
llunchi Abrahamta, Isaacta, Jacobta
willaparan. Jipataraj Moisés yuriran.
23Moiséspa shiminta ¢harcunayqui-
cashan diyawardachiipis jiruy¢hu
aruycar, jimanirtaj diyawarda¢hu
jishyac¢hu runata allchacéchishépita
chiquircaycdmanqui? 24Imatapis
sumaj mana tantiyar, ama
rimacunquimanchu. Sumajraj
tantiyacunquiman.»

Washicuj cashanta Jests
musyachicushan

25Waquin Jerusalén runacuna
Jestspaj parlaran: « Mayur runacuna
tagay runata wafiuchiyta munar-
caycan, ¢au? 26Canan llapanpa
fiaupan¢hu willapacuptinsi, mana
rimapanchu, ¢au? ¢;Mayur runacu-
napis ¢hasquicushachuraj: <Tayta
Diosninchi ca¢hamushan Washécuj»
nir? 27Payga mana Washécuj
canmanchu; manchéga marca-
masillanchi. Washécuj shamuptinmi
ichanga, maypita ricarimunantapis
mana musyashunchu» nir.

28Chay wichan Tayta Diosninchipa
wasin¢hu Jests willapacuycaran.

SAN JUAN 7

Chaymi runacuna wasguipashanta
wiyar, wiydchipaypa niran: «May
marcac¢hu yurishétapis, pi cashitapis
musyanqui. Ichanga mana shungii
munashanta rurarchu puriyca.
Shiminta ¢harcushpan Tayta
Diosninchi ca¢hamasha. Jamcuna
Tayta Diosninchi pi cashantapis
mana musyanquichu. 22Nuwam
ichanga ricsinacii. Paypita cawa.
Quiquin ca¢hamasha.» 30Chaynuy
niptin, runacuna ullgucécuran.

Risu charicurcuyta munaran.

Tayta Diosninchim ichanga mana
camacichiranchu. 3'Waquin
runacuna Jestispa shiminta
¢hasquicur, niran: «;Jests rurashanta
lluta runa rurangachuraj? Mana.
Payga Washicujc¢hi canga. Tucuyta
rurar, Tayta Diosninchipa maquin¢hu
purishanta musyachicun.»

Fariseucuna Jeststa
chariyta munashan

32Runacuna parlanacushanta
mayar, fariseucunapis, mayur
cliracunapis ullgucurcuran.
Tayta Diosninchipa wasinta
tdpajcunata niran: «Jeststa
risu chariy.» 33Jesiisna niran:
«Unayllaraj juyapéarishun.
Jinarcur cathacamajman
cuticushaj. 3¢ Ashimashpayquipis
mana tarimanquipéchu.
Mayman aywashdmanpis mana
¢hayamunquipachu.»

35Chaura mayur runacuna tapuna-
curan: «Mana tarinanchipaj,
¢mayparaj aywacunga? ¢Juclda¢hu
tiyaj marca-masinchicunamanchuraj
willapaj aywanga? ¢Jdpa runacu-
natachuraj willapamunga?
36 ;Imanirtaj nimanchi: <Ashimash-
payquipis mana tarimanquipachu.

Mayman aywashdmanpis mana
¢hayamunquipachu» nir?»

Cawachicuj yacuwan
Jests tincuchicushan

37Tacma ruray fiestachu ushyanan
junajraj jatun diya caran. Chay
junaj llapan wiyananpaj tincu-
chiypa Jesis niran: «Pipis yacunar,
mafiacaméichun mishquilla
upunanpaj. 38Tayta Diosninchipa
shiminpis nin: <Nuwaman yupachi-
camajcuna mana yacunangachu.
Nuwapita upuptin, quiquincunapita
cawachicuyj yacu pashtamunga.>»
39Chaynuy tantiyachicur, tincu-
chiyllapa Espiritu Santupita rimay-
caran. Ichanga Espiritu Santuta
mana cachamuranréchu. Jests
waifushanpita cawarcamur janaj
pachaman cuticurraj, Espiritu Santuta
ca¢hamunan caran. Cachamuptinraj,
Jestisman yupachicujcunata Espiritu
Santu maquin¢hu purichinga.

Jestis-janan runacuna
apaycachidnacushan

40 Jestispa shiminta wiyar,
waquin runa niran: «Jests Tayta
Diosninchipa willacujnin canga.»
41'Waquinna niran: «Payga Washécuyj
canga.» Waquinnam ichanga niran:
«Galilea marcapita Washicujga
mana yurimunmanchu, ¢au?
42Tayta Diosninchipa shiminpis nin:
<Washécujga unay mandaj Davidpa
yawar-masillanpita yuringa. Paypa
marcan Belén marca>.» 43Runacuna
Jests-janan wichaypa-uraypa
rimaran. Mayganinpis mana tantiya-
nacuranchu. 4Chaymi waquin runa

Jeststa chariyta munaran. Ichanga
pipis mana yataparanchu.

Mayur runacuna Jestspa
shiminta mana ¢hasquicushan

45Tayta Diosninchipa wasinta
tdpajcuna cutiptin, fariseucunawan
mayur ciiracuna tapuran: «;Imanirtaj
Jestista mana charishcanquichu?»
nir. 46Chaura tépajcuna niran:
«Payga rasunpa Tayta Diosninchipa
shiminta willapdcun. Payman pipis
mana tincunchu.» 47Fariseucunana
niran: «;Jamcunapis Jestspa
shiminta ¢hasquicurcushcanqui¢hi?
48Nuwacunam ichanga mayur ciira
cashpé, fariseu cashpéd imanillarpis
mana ¢hasquicushdchu. 49Upa runacu-
nalla paypa shiminta ¢hasquicun.
Moiséspa shiminta pampaman
¢hurashanpita paycunata Tayta
Diosninchi fiacayman ¢hayachinga.»
50Chaura chacaypa Jestisman aywaj
Nicodemo mayur Israel runa carpis,
niran: 51«Moiséspa shimin nin:
<Pitapis facachinayquipaj juchantaraj
sumaj ashinqui.» Chaymi sumajraj
tapupashun.» 52Waquin fariseu-
cunana niran: «;Jampis Galilea
marcapita Washécuyj ricarimunan-
tachu riguinqui? Tayta Diosninchipa
shiminta m4, sumaj liguiy. Willacujcu-
napis Galilea marcapita mana ricari-
munmanchu.» 53Chaypita llapan runa
wasinman-caman cuticiriran. *

Jananpachicuj
warmipita rimashan

8 1Jestismi ichanga Ulibus
puntaman aywacuran.
2Warannin tuta-tutalla Jerusalén

*7.53 Unay-unay Biblia¢hu: «Jananpachicuj warmi» nishan willapa Juan 7.53-8.11 mana

taricanchu. Jipataraj yapacasha.

marcaman cutiran. Tayta Dios-
ninchipa wasin¢hu achcaj runawan
tincur, sumaj willapadcuycaran.
3Willapaycaptin, Moiséspa shiminta
yachajcunawan fariseu runacuna
juc warmita Jesisman ¢hayachiran.
Chay warmita runanta janan-
pachir, juc runawan cacuycajta
tarirunaj. Chayarcachir, llapanpa
ricay flawinc¢hu Jesusta niran:
4«Cay warmita jucwan cacuycajta
tarishcé. SMoiséspa shimin nin:
<Majayuj caycar jucwan cacuptin,
sajmaycéllar wafiuchinqui.> ;Imanin-
quitaj jam?» 6Paycuna achéquita
ashillar tapuran. Chaymi Jests
pachaman uysucuycur, didunwan
isquirbiran. 7Yaparir-yaparir
tapuptin, i¢hircur niran: «Mayga-
niquipis juchaynaj cashpayqui mé,
sajmay.»

8Chaynuy nir, yapay uysucuy-
curan. Pachaman isquirbiran.
9Chaura Jestspa shiminta wiyar,
mayur runacuna aywacuran.
Jipanta miisucunapis llucshicuran.
Quiquillantana warmita jaguiy-
curan. °I¢hircur, warmitana Jesuds
niran: «Juchayquita ashijcuna
aywacushana.» "Warmina niran:
«Au. Aywacusha.» Jestisna niran:
«Nuwapis juchayquita mana
ashipéashayquinachu. Canan
wasiquiman cuticuy. Ichanga juchata
ama aparicunquichu.»

Achquiwan Jests
tincuchicushan

12Juc cuti llapan runata Jests
niran: «Cay pachapa achquinmi ca.
Chaymi Tayta Diosninchipa shungun
yarpashanta llapan runata musya-
chicuyca. Shimita wiyacur, mana
chacajéhu-jinachu juchaéhu cawan-

quipaj; manchéga achqui¢hu-jina alli
cawayta tarinquipaj.»
13Fariseucunana niran: «Alli-
tucuycanqui. Yangalla rimay-
canqui.» “Chaura Jesus niran:
«Rimashéta mana ¢hasquicuptiquisi,
rasullanta rimaycéa. Pipa maquin¢hu
cawashétapis, pi caéhamashétapis
musyé; jamcunam ichanga mana.
Maypita shamushétapis, mayman
cuticushétapis mana musyanquichu.
15 Jamcuna fiawiqui ricashallanta:
<Alli>, <Mana alli> ninqui. Pitapis
ricapanqui; nuwam ichanga mana.
16Pitapis: <Alli>, <Mana alli> niyta
munar-imarga, rasun-cajta nishaj.
Mana quiquilldpitachu imatapis
rurd. Manchéga ca¢hamaj Papani
yanapaman llapantapis rasun-
cajta ricanapaj. 7Jamcunapaj
Moisés isquirbishanpis nin: <Ishcaj
tistigu ricaptinraj, rasunpa cashan
musyacan.> 18P cashitapis rasunpa
cashan musyacdnanpaj quiquimi
niycd. Ca¢hamaj Papanipis
musyacdchin.» 9Chaura tapuran:
«Papéniqui, ¢maychiitaj caycan?»
nir. Jesdsna niran: «Jamcuna
Papaniwanpis, nuwawanpis mana
ya¢hidnacunquichu. Sumaj ricsina-
cuycaptinchi, Papéani pi cashantapis
musyanquiman.» 20Jests llapantapis
willapdcuycaran Tayta Diosninchipa
wasin¢hu, cuyachicuycunata
jutunan fiaupallanpi. Llapanpa ricay
fiawiné¢hu willapacuptinsi Tayta
Diosninchi mana camacéchiptinraj,
Jestista mana chariranrichu.

21 Jananmanpis Jests niran: «Tayta
Diosninchi shuntacamanga; jamcu-
natam ichanga mana. Ashimarsi,
mana tarimanquipachu. Juchata
aparicushayquipita wafiuyta tarin-
quipaj.» 22Chaura mayur Israel

runacuna niran: « Wafiucuriyta
yarparchi: <Mana tarimanquipéachu
niycan, jau?» 23Jestisna niran:
«Jamcuna cay pachac¢hu yurish car,
shunguyqui munashallanta ruranqui.
Nuwam ichanga janaj pachapita
shamush car, Tayta Diosninchipa
shungun munashallanta rura.
Jamcuna wafiucujlla canqui; nuwam
ichanga mana. 2¢Chaymi nishcaj:
«Juchayqui aparicushalla wafiunqui.
Cawachicuyj cashdta mana aunirga,
wafiuyllaman ¢hayanquipaj>.»
25Chaura tapuran: «¢Pitaj canqui?»
nir. Jestisna niran: «Pi cashatapis
mayna willashcaj. 26Jucha-sapa
cashayquipita sumajraj jurgapaman.
Jamcunapita rimdman. Shimita
mana ¢hasquicuptiquisi, cachamajpa
shiminta wiyashpa llapantapis
rasullanta rimé. Payga imatapis
rasullanta rimaptin, llapan runata
willapa.»

27Tayta Diosninchipa maquin¢hu
cawashanta Jests tantiyachiptinsi,
mayur runacuna mana tantiyacu-
ranchu. 28Chaura Jesus niran: «Jugara-
chimaptinraj, Papéni cathamashanta
tantiyacunquipaj. Chayraj Washécuj
cashita musyanquipaj. Papani
tantiyachimashallanta rimashéta,
shungii munashallanta imatapis mana
rimashéta tantiyacunquipaj. 29Paypa
maquin¢hu cawa. Sumaj ricamar,
mana cac¢harimanchu. Nuwapis
shungun munashallanta imatapis
rurd.» 3Chaynuy niptin, achcaj runa
Jeststa ¢hasquicuran: «Taytallau
tayta, Washdcujmi canqui» nir.

Tayta Diosninchipa wawancuna
wiyacunanpaj cashan

31Shiminta ¢hasquicuj Israelcunata
Jests niran: «Shimita wiyacur,

shungiiman tincunqui. Maqui¢hiimi
purinquipaj. 32Chasquicamaptiqui,
jucpa maquinpita jurgushayqui
Tayta Diosninchipa maquillan¢hu
purinayquipaj.» 33Chaura Jeststa
ticrapuran: «Auquillunchi
Abrahamta quiquin Tayta Diosninchi
wamrachacuran. Abrahampa willcan
carcaycd; mana jucpa uywayninchu.
¢Imanirtaj: <Jucpa maquinpita jurgu-
shayqui> nimanqui?» nir.

34 Jestisna niran: «Sumaj tantiya-
cunquiman. Pipis juchalla¢hu arur,
uyway jucpa maquin¢hu cawashan-
jina juchacachicuj supaypa
maquin¢hu cawan. 3°Uywayga mana
wasiyujpa wamranchu. Wamranmi
ichanga taytanpa wasinpita imaypis
mana llucshinchu. 36Chaymi Tayta
Diosninchipa Wawan cashpa
washaptij, supaypa maquinéhu mana
cawanquipdnachu. 3?Abrahampa
willcan cashayquita musya. Chaypis
shimita mana ¢hasquicunquichu.
Manchéga wafiuchimayta munar-
caycanqui. 38Papani ya¢hachima-
shallanta willapaycaj. Jamcunapis
taytayqui ya¢hachishushayquillata
rurarcaycanqui.»

39Chaura niran: «Abrahampa
willcan carcayca. Payga taytdmi.»
Jestisna niran: «Rasuypa Abrahampa
willcan cashpayqui Abraham-jina
cawanquiman. 4°Jamcunam ichanga
Tayta Diosninchipa shiminta willa-
paptijsi, wanuchimayta ashircay-
canqui. Abraham mana imaypis
wafuchicuranchu. 4 Taytayquiga
jucmi. Taytayqui rurashan-jina rurar-
caycanqui.» Chaura paycuna niran:
«Mana jucpa churinchu ca. Tayta
Diosninchipa wawanmi carcayca.»

42 Jestisna niran: «Tayta Dios-
ninchipa wawan caycar, nuwatapis

alli fiawiquipa ricamanquiman.
Paymi cachamasha. Mana shungii
munashanta rurarchu puriyca.
43Chaypis upa-tucur, shimita mana
¢hasquicunquichu. Tantiyacuyta
mana munar, willapashita mana
wiyacunquichu. 44Llapantapis
ruranqui supaypa maquinéhu cawar.
Paymi taytayqui. Paypa shungun
munashallanta imatapis rurarcay-
canqui. Taytayqui supayga unaypita-
pacha warfiuchicuyj. Llullacuj. Rasun-
caj rimaytapis mana junchu. Llulla-
cuyllata shungun yarpan. Llulla
cashpan runacunatapis llullacachin.
45Chaymi shimita mana ¢hasquicun-
quichu. Rasunpa Tayta Diosninchipa
shiminta willapaycaj. Paypa shimin
rasullanta riman. 46Ima juchatapis
mana aparicushcdchu. Munar, m4,
mayganiquipis ashipAimanquiman.
Tayta Diosninchipa shiminta
willacuptisi, mana yupachica-
manquichu. 47Tayta Diosninchipa
wawancuna shiminta cushish
wiyacun. Jamcunam ichanga jucpa
churin cashpayqui imasi mana
jucunquichu.»

48Chaura chaynuy niptin, Israel
runacuna Jesusta ashllir ushyaran:
«Samaria runapa churin canqui.
Supay pucllacushcashunqui» nir.
49Jestisna niran: «Mana pucllacama-
shachu. Manchéga Papénita alliman
¢huraycd. Jamcunam ichanga
pampaman ¢huraycdmanqui.
50Pitapis mana manaciichu: <Alliman
¢huramay > nir. Tayta Diosninchim
ichanga alliman ¢huraminayquita
munan. Paymi ima-imata rurashan-
chitapis jurgapaméshun. 51Sumaj
tantiyacunquiman. Shimita
wiyacujcuna wafiuyman mana
imaypis ¢hayangachu.» 52Chaura

SAN JUAN 8, 9

runacuna niran: «Supay puclla-
cushcashunqui, ¢au? Auquillunchi
Abrahampis, unay willacujcunapis
llapanmi wafiucuran. Chaypis
niycanqui: <Shimita wiyacujcuna
wafiuyman mana imaypis ¢hayan-
gachu.> 53 Auquillunchi Abrahampis,
unay willacujcunapis Tayta Dios-
ninchipa shiminta sumaj-sumaj
wiyacuran. Chaypis wafiuyta
tariran. Paycunata aparinayquipaj,
¢pitaj canqui?»

54-55 Jestisna niran: « Quiquilla
alli-tucupti, pipis mana alli ricaman-
manchu. Papanimi ichanga alliman
¢huraycdman. Paypa maquin¢hu
cawd. Jamcunam ichanga: <Tayta
Diosninchita manchapacii> nirpis,
mana wiyacunquichu. Nuwam
ichanga wiyacii. <Wiyacii> nir
rasun-cajta rimayca. Mana jamcuna-
jinachu llullacuyca. 56 Auquilluyqui
Abraham shamunéta musyar,
jatunpa cushicuran. Ricamar,
sumaj-sumaj cushicuran.»
57Chaura runacuna niran: «Pichga
¢hunca (50) watatapis mana
ushyanquirdchu. ¢Imanuypataj
auquillunchi Abrahamta ricsin-
quiman caran?» 58 Jestisna niran:
«Sumaj tantiyacunquiman. Abraham
manaraj yuriptin, cawaycara.
Cawajmi cé.» %*«Cawajmi cé» niptin,
runacuna sajmariyta munaran.
Chaypis achcaj runapa ¢haupinman
yaycur, Jesus illaricdcuran. Tayta
Diosninchipa wasinpita aywacuran.

Japra runata Jests
allchacidchishan

9 1 Aywacuycashané¢hu
yuriyninpita-pacha japra
runata Jesus tariran. 2Chaymi
purishijnincuna tapuran: «Tayta

San Juan 9.1-12

Jestss, ¢imanirtaj cay runa japra
yurisha? ;Maman-taytan jucha-
sapa cashanpitachu, quiquinpa
juchanpitachu?» nir. 3Jestisna niran:
«Mana quiquinpa juchanpitachu,
mana maman-taytanpa juchanpi-
tachu; manchéga Tayta Diosninchi
munayniyuj cashanta runacuna
musyananpimi. 4Cay pachac¢hu
cashdcaman ca¢hamaj Tayta Dios-
ninchipa shungun munashanta
rurashun. Aywacupti, ima ruray-
tapis mana camdpacunquipachu.
5Cay pachac¢hu cashdacaman achqui
achicyashan-jina Tayta Diosninchipa
shiminta willacuycéshaj. Shungun
munashantapis ruraycédshaj.»

6Chaynuy nir Jests tuwayllanwan
mituta ruraran. Nircur japrapa
fiawinta pi¢huparan. 7Pi¢huparcur,
niran: «Siloé piisuman aywaycur,
mayllacuy.» Rimaynin¢hu: «Siloé»
ninan: «Ca¢hamusha» ninanmi.
Japra runana dnir mayllacuran.
Nawinta mayllacurir, ricaycarna
cuticuran.

8Chaura bisinuncuna, ricsina-
cushancuna niran: «Tagay runa
mafapacuyj japra, ¢au?» °Waquin
niran: «Au, paymi.» Waquinna
niran: «Mana paychu. Ichanga
pay-nirajmi.» Quiquinna niran:
«Chay japra cara.» 1°Chaura
tapuran: «;Imanuypataj iawiqui

qui¢hacasha?» nir. 1'Allchacaj
runana niran: «Mituwan nawita
Jestis pichupamasha. Jinarcur Siloé
piisu¢hu fawita mayllacunépaj
ca¢hamasha. Mayllacushalld fniawi
qui¢hacécusha.» 12Chaura tapuran:
«¢May¢hiitaj chay runa caycan?» nir.
Tapuptin, niran: « Mana musyachu.»
13-14Mituta rurarcur japra
runata Jesus allchacdchishan
junajga diyawarda caran. Chaymi
chay runata fariseucunaman
aparan. 5Fariseucunana allchacaj
runata tapuran imanuypa fawin
qui¢hacashantapis. Tapuptin,
niran: «Nawita mituwan
pi¢hupamasha. Mayllacuripti,
ricard.» %Fariseucunana niran:
«Chay allchacéchij runa Tayta
Diosninchita mana manchapa-
cunchu. Diyawardachu allchacéchir,
juchac¢hu aruycan.» Waquincunana
niran: «Jucha-sapa caycar, ¢imanay-
pataj jishyachuta allchacdchinman?
Tayta Diosninchi jucha-sapata mana
yanapanmanchu.» Chaynuy nir
quiquin-pura apaycac¢hédnacuran.
17Chaura yapay tapuran: «Nawiquita
qui¢haj runapaj, ¢imatataj
yarpanqui?» Tapuptin, niran: «Tayta
Diosninchipa willacujninmi canga.»
18Mayur Israel runacunam ichanga
mana riguiranchu: «Llullacuy-
canqui. Mana japrachu cashcanqui»
nir. Chaymi allchacaj runapa
maman-taytanta jayarcachir,
tapuran: °«;Cay runa rasunpachu
wamrayqui? ;Rasunpachu japra
yuriran? ;Imanuypataj allcha-
casha?» nir. 22Chaura maman-taytan
niran: «Au, wamrami. Rasunpa
yurishanpita-pacha japra caran.
21Jchanga imanuypa allchacashan-
tapis, pi allchacédchishantapis

SAN JUAN 9

mana musyachu. Payga auquisna.
Sumaj musyayta munar, quiquinta
tapunquiman.»

22-23«Payga auquisna. Sumaj
musyayta munar, quiquinta tapun-
quiman» niran mayur runacunata
manchacushpan. Mayur runacuna
mayna parlanacuran: «Pipis Jeststa:
«Washécujninchi» nir ¢hasquicuptin,
shuntacéna wasipita jargushun. Ama
ricalldshunpishchu» nir.

24Chaypis mayur runacuna fiawin
qui¢hacaj runata yapay tapuran:
«Tayta Diosninchi ricaycimanchim.
Canan rasullanta willamay. Chay
Jests jucha-sapa cashanta musya.»
25Chaura allchacaj runa niran:
«Jucha-sapa cashantapis, mana
cashantapis mana musyachu. Japra
captipis, nawi qui¢hacashallanta
musya. Ricaycédna.»

26 Chaypis yapayraj tapuran:
«¢Imatataj rurasha nawiqui
qui¢hacdnanpaj?» nir.

27Chaura niran: «Mayna
willashcaj. Willaptijpis, mana
riguinquichu. ¢Imanirtaj yaparir-
yaparir tapupaycdmanqui? ¢Jamcu-
napis Jesustachu jaticurcuyta
munarcaycanqui?»

28Chaura ashllir mayur runacuna
niran: «Jucha-sapa runaman
yupachicunqui. Jatiraycanquipis.
Nuwacunam ichanga Moiséspa shimi-
llanman yupachicii. 29Payga Tayta
Diosninchipa shiminta willacuran.
Jestistam ichanga mana ricsillachu.
Pipa wawanraj cacullanpis.»

30 Allchacaj runana niran: «;Imataraj
rimacunquipis? Pipa wawan cashanta
mana musyaptiquisi, paymi nawita
qui¢hasha. 3t Jucha¢hu arujcunata
Tayta Diosninchi mana yanapashanta
musyanchi. Wiyacujcunallatam,

manchapacujcunallatam yanapan.
32Yuriyninpita-pacha japrata
allchacéchishanta imaypis mana wiyash-
canchichu. 33Chaymi Tayta Diosninchipa
Wawan cashanta musyd. Manchéga
imatapis mana ruranmanchu.»

34Chaura mayur runacuna niran:
«Yurishayquipita-pacha marca-
pingay caycar, ¢piraj canqui
pifiapdménayquipaj?» Shuntacéna
wasipitapis jarguran: «Ricaytapis
mana munallajchu» nir.

35 Allchacéchishan runata jargu-
shanta Jestispis mayaran. Chaymi
allchacaj runawan tincur, niran:
«¢Tayta Diosninchi ca¢thamushan
Washicujman yupachicunquichu?» nir.
36 Allchacaj runana niran: «Au, tayta.
Ichanga, ¢pitaj Washédcuj canga?»
37Jestisna niran: « Washécujmi ca.
Mayna hawiquitapis qui¢hashcé.»

38Chaura Jestispa haupanman
jungurpacuycur, alliman ¢huraran:
«Jammanmi yupachicii, Tayta» nir.

39Jestisna niran: «Cay pachaman
shamushci llapan runapa shungunta
musyapanipaj. Tayta Diosninchipa
maquin¢hu cawananpaj japracunapa
flawinta qui¢hashaj. Ricajcunapa
flawintam ichanga chapashaj.» 4 Jestispa
shiminta wiyar, waquin fariseucuna
niran: «;Japra¢hi carcayca?»

4 Jestisna niran: «Rasunpa japra
caycar, mana juchayujchu canquiman.
Ricaycdmar mana aunimashayqui-
pitam ichanga, juchayuj carcaycanqui.»

Uyshiruwan tincuchiypa
willapashan

1 O 1-2Chaura Jests niran:
«Sumaj tantiyacunquiman.

Suwacunash, asaltanticunash

chicuta wacman-cayman jiwirir,
uyshaman yaycun. Uysha michijshi
ichanga puncunpa yaycun. 3Michijpa
shiminta chicu tipajpis, uyshacu-
napis wiyanshi. Llapan uyshantapis
jutinpa-caman jayan. 4Chicupita
jurgurir, uyshancunata jaticun.
Uyshancunapis michijta ricsir,
fiaupallantash aywan. 5Mana ricsish-
cunatash ichanga manchacun. Jayap-
tinpis, jishpirshi aywacérin.»
6Tincuchiypa Jests willapaptinsi,
fariseucuna mana tantiyacuranchu.
7Chaymi runata uyshawan tincuchir,
Jests niran: «Sumaj tantiyacunquiman.
Uyshapa chicunpa puncun-yupay
cayca. Uyshacuna maquic¢hu purin.
sNaupata purijcuna michij-tucursi,
suwa casha. Asaltanti casha. Chaymi
uyshacuna mana wiyashachu. 9Nuwaga
puncu-yupay caycd. Uyshacuna
maquichu puriptin, sumaj rica. Pipis
nuwaman yupachicur, Tayta Dios-
ninchipa maquin¢hu cawanga. Imapi-
tapis washéshaj. Cawananpaj imatapis
mana pishichishidchu. °Suwacuna
suwacullar, uyshacunata wafiuchillar
purin. Nuwam ichanga llapaniquita
alli cawayta tarichinajpaj shamushca.
Cushi-cushilla cawayta tarichishayqui.»
11« Alli michij cayca. Llaquipécyj
cd. Llaquipécuj michijga uyshancuna-
raycur wanuytapis tarin. 12Paytacushan
uyshata michijcunam ichanga liyunta
ricar, jishpir aywacérin.” Quiquinpa
uywan mana captin, cahariycur
aywacun. Chaura liyun uyshata
apacun. Waquin uyshacuna wacpa-
caypa jishpicérin. 13Paytacushan
michipacujpis jishpir aywacun.
Uyshata liyun micuptinsi, mana
imasi jucunchu. “Nuwam ichanga

*10.12 «Liyun» nishanchita castillinu¢hu: «lobo» nin micucyj ja¢ha allgu-niraj cashanpita.

San Juan 10.1-21

alli michij caycé. Uyshécuna shimita
ricsin. Nuwapis llapanta ricsi. 1>Chay-
jinapis Tayta Diosninchiwan sumaj
ricsinacii. Chaymi uyshécuna-raycur
imamanpis ¢haydman. 16Uyshdcuna
mana juc pachallac¢hiichu caycan.
Juclachiipis caycan. Paycunapis shimita
ricsinga. Imayllaga juc pachallaman
llapanta shuntashaj. Nuwalla llapanta
michishaj. 7Uyshédcunata wafiuy-
caway llaquipapti, Tayta Diosninchi
sumaj llaquipaman. Waiuyta tarirsi,
cawarishaj. 18Mana pipis waituchiman-
gachu. Manchéga quiquimi
wafiuymanpis aywapushaj. Wafiuypis,
cawaypis maquic¢hu caycan. Papani
llapantapis maquiman ¢hurasha.»
19Chaura chaynuy niptin,
Israelcuna yapay quiquin-pura
apaycachédnacuran. 20Waquin
niran: «;Imapétaj Jestispa shiminta
wiyashunpis? Supay pucllacusha.
Jishyayiachisha.» 22Waquinna niran:
«Mana supaychu rimaycéchin.
¢Yuriyninpita-pacha japrata supay
allchacdchinmanchuraj?»

Jestis Washiécuj cashanta
wasguishan

22 Jerusalén marcachu Tayta Dios-
ninchipa wasinpa diyanta fiestata
rurashan wichan sumaj jasay caran. *
23Paypa wasiné¢hu «Saloménpa
curidurnin» nishan curidur¢hu
Jesis puriycaran. 24Shuntacarcur,
Israelcuna tapupédcuran: «;Imayca-
mantaj yarpac¢hacuyman
¢huramanqui? Tayta Diosninchi
ca¢hamushan Washécuj caycar,
juclla willamay » nir.

25 Jestisna niran: «Mayna
willashcaj. Willaptijpis, mana
¢hasquicunquichu. Papini
camacéchiptin, jishya¢hucunata
allchacéchishépis, runacunata
jarashépis Washécuj cashéta
musyacaycéchin. 26 Jamcunam
ichanga Tayta Diosninchita
wasguipar, shimita mana wiyacun-
quichu. Mana uyshédchu canqui.
27Uyshédcunam ichanga shimita
wiyacun. Paycunata ricsimi.

*10.22 Achquicuy fiesta¢hu pusaj junajta tiinapécur, Israel runacuna sumaj cushicun: «Tayta

Diosninchipa wasin allina caycan» nir.

Jatishdpa aywan. 26Mana ushyacaj
cawaytapis tarichi. Ushyacayman
imaypis mana ¢hayangachu.
Magquipita pipis mana jichuman-
gachu. 29-30Papiniwan juc shungulla
cawd. Payga llap-llapanpita mas
munayniyujmi. Shimita wiyacuj-
cunata maquiman ¢hurasha
ricanédpaj. Maqui¢hu cawar,
Papénipa maquin¢hiipis cawaycan.
Chaymi Papénipa maquinpita pipis
mana ji¢hungachu.»

31Chaynuy niptin, mayur
Israel runacuna rumita chariran
Jestista sajmananpaj. 32Jestisna
niran: «Papéni camacéchiptin,
jishya¢hucunata allchacéchishita,
supaycunata jargushéta, chay-chicaj
runata jarashéta ricashcanqui, ¢au?
Cananga, ¢allita rurashépitachu
wafiuchimayta munarcaycanqui?»

33Mayur runacunana niran:
«Mana allita rurashayquipitachu
wafiuchishayqui; manchéga
Tayta Diosninchita apérishay-
quipita. Runalla caycar, Tayta
Diosninchi-tucuycanqui.»

34 Jestisna niran: «¢Shimin¢hu
Tayta Diosninchi manachu nin:
<Nuwa-jina carcaycanqui>? * 35Unay
wichan shiminta ¢hasquicuptin,
Tayta Diosninchi niran: <Nuwa-jina
carcaycanqui.» Paypa shiminta pipis
juc-nirajman mana rucanmanchu.
36Quiquinmi acracamasha. Cay
pachaman ca¢hacamasha. Chaymi:
«Tayta Diosninchipa Wawan caycé>
nipti, ama ullgunquimanchu:
<Tayta Diosninchita apariycan>
nir. 3’Imata rurashépis Papanipa
shungunwan mana tincuptinmi
ichanga, shimitapis ama ¢hasqui-

cunquimanchu. 38Shimita mana
aunirpis Papini camacéchiptin,
ima-imatapis rurashita aunin-
quiman. Camacéchiyninpa
jishyaéhucunatapis allchacédchishca.
Supaycunatapis jargushca.
Runacunatapis jarashcd. Chaymi
Papéniwan juc shungulla cawashéta
tantiyacunquiman.»

39Chaura yapay Jesusta chariyta
munaran. Chariyta munaptinsi,
llucshir aywacuran.

40Chaypita Juan ushyachicushan
quinranman Jests cuticuran.
Ishcay-quimsa simdna Jorddn mayu
chimpanc¢hu juyaran. 4 Chay-chicaj
runa Jeststa ¢hayapuran. Paycuna
quiquin-puralla ninacuran: «Tayta
Diosnillanchi camacédchishancunata
Ushyachicuj Juan mana ruraranchu.
Jestispaj rimashanmi ichanga
llapanpis ¢harcucaycan.» 42Chaymi
achcaj runa Jeststa ¢hasqui-
curan: «Payga Tayta Diosninchi
cachamushan Washécuj» nir.

Lazaruta Jesus
cawarachimushan

1 1 1Betania marca¢hu Lazaro
jutiyuj runa tiyaran.

Juyupa jishyaycaran. Panin caran
Mariawan Marta. 2Mariaga Tayta
Jestispa ¢haquinman pirjiimita
jaycapurir, ajchanwan chaquipush
carunaj. 3Chaura turin Lazaro
juyupa jishyaptin, Mariawan Marta
Jestisman cachacuran: «Tayta,
ya¢hédnacushayqui Lazaro juyupa
jishyaycan» nir. 4Ca¢ha willaptin,
Jestis niran: «Chay jishya Lazaruta
mana wanuchingachu. Manchéga
achéquilla canga Tayta Diosninchi

*10.34 Salmo 82.6.

munayniyuj cashantapis, nuwa
munayniyuj cashétapis runacuna
tantiyacunanpaj.»

5Jestisga Lazaruwan, Martawan,
Mariawan sumaj ya¢hdnacuran.
6Chaypis: «Lazaro jishyaycan» nir
willaptin, mana aywaranchu. Ishcay
junajraj jinallanéhu juyapériran.

7Ishcay junajpitaraj purishijnin-
cunata niran: «Yapay Judea
quinranman cutishun.» 8Paycunana
niran: «Tayta, janyancunaritaj
sajmaypa wafuchiyta munashu-
rayqui. ¢(Imamantaj cutishun?»

9Jestisna niran: «Intipis juyayta
achicyan. Achicyaptin junajpa
purir, mana tacacunchichu.
Chay-jina Tayta Diosninchipa
maquin¢hu purir, imamanpis mana
¢hayashunchu. *Chacaptinmi
ichanga pipis purir, tacacun.
Chay-jina shungun munashanta
rurar, jucha¢hu arujcuna
flacayta taringa. 'Canan Judea
quinranman aywananchi camacan.
Yac¢hdnacushanchi Lazaro
puiucédcusha. Ricchachij aywashun.»

12Purishijnincunana niran: «Tayta,
puiucash caycar, allina ricchara-
munga, ¢au?»

13«Lazaro puiiucdcusha» nir
tincuycédchiran: « Wafiush » ninanta.
Purishijnincunam ichanga rasunpa
pufiucashallanta tantiyaran.
14Chaymi Jests niran: «Lazaro
wafiusha. 15Jishya wafiuycachiptin,
ima allish mana ricashcédchu. Ima
captinpis, aywashun ricaj. Canan
munayniyuj cashéta ricar, llapan
shunguyquiwan yupachicaman-
quiman.» ¢Chaura Tomdas niran:
«Nuwanchipis aywashun Jestiswan
iwal wafiunanchipaj.» Tomasta:
«Milli» nir ricsiran.

SAN JUAN 11

17Betania marcaman ¢hayayecar,
Lazaro ¢huscu junaj pamparay-
cashanta mayaran. 8Jerusalén
marcapita Betania marcacaman
pullan liwalla caran. *Chaymi
wafupacush captin, achcaj runa
Martatawan Mariata yanagaj
aywaran.

20 Jestis ¢hayaycashanta musyar,
Maria mana llucshiranchu. Martam
ichanga tariparan. 21Jestista niran:
«Juclla shamunquiman caran, Tayta.
Turi mana wafilunmanchu caran.
22]ma captinpis, jamman yupachicii.
Ima-imata mafnacuptiquisi, Tayta
Diosninchi wiyashushayquita
musya.»

23 Jestisna niran: « Turiqui
cawarimunga.» 2¢Martana niran:
«Cawarinanta musyd. Ichanga
llapan wafiushcuna cawarimunan
junajé¢hiiraj cawarimunga.»

25 Jestisna niran: «Nuwaga
cawarachicujmi ca. Wanushcu-
natapis cawarachimi. Shimita
¢hasquicujcuna waifurpis, cawari-
munga. 26 Maqui¢hu cawajcunata,
¢hasquicamajcunata imaysi
mana cacharishidchu. jRasunpa
yupachicamanquichu?»

27Chaura Marta niran: « Aumi,
Tayta. Tayta Diosninchipa Wawan
canqui. Paymi cay pachaman
ca¢hamushcashunqui. Washécujmi
canqui.» 28Jinarcur nafian Mariaman
cuticur, rinrillan¢hu willaran:
«Tayta Jestis ¢hayamushana.
Jayaycdshunqui» nir. 22Chaura juclla
Maria aywaran. 30Jestismi ichanga
marcaman manaraj ¢hayasharéchu.
Martawan tincushan pachallac¢hiiraj
caycaran. 3'Wasinpita juclla Maria
llucshiptin, yanagajcunapis jipanta
aywaran: « Wagaj¢hi pantyunman

San Juan 11.17-45

aywaycan» nir. 32Mariana Jeststa
tariparcur faupanman jungurpa-
cuycur, niran: «Juclla shamun-
quiman caran, Tayta. Cay¢hu caycap-
tiqui, turi mana wafiunmanchu
caran.» 33Mariapis, yanagajcunapis
ataptin, Jesdspa shungunpis llaqui-
cuywan ishquicdcuran.

34Chaymi tapuran: «¢Maynin-
mantaj Lazaruta pampashcanqui?»
nir. Paycunana niran: «Ricanay-
quipaj shamuy, Tayta.» 35Willaptin,
Jestispis wagaran. 36 Wagaptin,
runacuna niran: « Sumajc¢hari
Lazaruwan ya¢hdnacuran.»
3Waquinna niran: «Japra runatapis

allchacaycachir, ;manachuraj
Lazarutapis allchacdchinman caran?
Waiuypita jishpichinman caran,
cau?»

38Chaura pushaptin, Lazaro pampa-
rashan chaga u¢hcuman Jests
juyupa llaquish ¢hayaran. Uéhcuta
jatun rumi chaparaycaran.

39 Jestisna niran: «Rumita
witichiy.» Martana niran: «Tayta,
turi ¢huscu junajna pamparaycan.
Asyariycannachi.»

40 Jestisna niran: « Mayna
willashcaj. Yupachicamar, Tayta
Diosninchi munayniyuj cashanta
ricanquipaj.»

41Chaura runacuna rumita
witirachiran. Jestisna janaj
pachapa ricérir, wiydchipaypa
niran: «Papéllau Papd, ima
allish manacushéta wiyamanqui.
42]maypis wiyamashayquita
musyd. Ca¢hacamashayquitapis cay
runacuna tantiyacunanta muni.»

43Nircur jayacuriran: «Lazaro,
llucshimuy » nir. 44Lazaruna
uéhcupita llucshiramuran. Umanpis,
maquinwan ¢haquinpis pitush
caran. Llucshiramuptin, Jests niran:
«Pascapuy. Purichunna.»

45]azaruta cawarachiptin, Mariata
yanagaj Israel runacunapis achcajmi
Jestisman yupachicuran.

Jestista charinanpaj
parlanacushan
San Mateo 26.1-5;
San Marcos 14.1-2; San Lucas 22.1-2

46Waquin runam ichanga fariseu-
cunaman aywaycur, Jesds imata
rurashantapis willaran. 47Chaura
mayur Israel runacunapa sisyun-
ninpaj llapan mayur ciiracunapis,
fariseucunapis shuntacaran:
«¢Imatataj rurashun? Chay runa
Tayta Diosnillanchi camacéichishan-
cunata ruraycan. Japracunatapis
allchacéchin. Jishya¢hucunatapis
allchacédchin. Wafiushcunatapis
cawarachin. 48Chapata mana
ruraptinchi, llapan runa Jestisman
yupachicunga. Yupachicuptin,
Roma mandaj runa ullgucicunga.
Murucuncunata cachamunga.
Murucucunaga Tayta Diosninchipa
wasinta ju¢hurachinga. Marca-
masinchita-ima wafiurachiméshun »
nir.

49-50Mayur ciira Caifasna
llapan mayur Israel runacunata

SAN JUAN 11

pinaparan: «Upam carcaycanqui.
Imatapis mana tantiyacunquichu.
Marca-masinchita-ima ama
wafiuchimédshuwanchu. Llapanchi-
raycur juc runalla wafiunman.»
Mayur ciira cashpan chay wata
llapan ciira-masinta maquin¢hu
Caifés purichiran.

51-52Payga mana yarpaypachu
rimaran. Manchéga chay wata
mayur ciira cashpan Tayta
Diosninchi yarpéchiptin, ciira-
masinta shimiyaran. Llapan Israel
runacunata washédnan-raycur Jesas
wafiuyman ¢hayananta quiquin
Tayta Diosninchi camacéchiran.
Ichanga mana Israel runacuna-
raycurllachu wafiuyman ¢hayanga;
manchéga llapan runata washdnan-
raycur. Paycuna may-chay¢hu
juyarpis, Tayta Diosninchipa wawan
cashpan maquiné¢hu cawanga.
53Chay junajpita-pacha mayur
Israel runacuna parlanacuran
Jestista wafiuchinanpaj. 4Chaymi
marca-masincuna ricay Jesus
mana puriranchu. Manchédga mana
musyachicullar Efraim marcaman
aywacuran. Efraim marcaga chunyaj
pacha wajtallan¢hu caycaran. Chay
quinrallan¢hu purishijnincunawan
juyaran.

55Chay wichan Pascua fiesta
¢hayaycdmuran. Chaymi wacpita-
caypita Israel runacuna Jerusalén
marcaman aywarcaycaran fiestapaj
camaricuj. Camaricuran Tayta
Diosninchi alli ricananta munar.
56 Jestistapis ashircaycaran. Chaymi
Tayta Diosninchipa wasin¢hiipis
tapunacurcaycaran: «;Fiestaman
shamungachuraj, manachuraj?»
nir. 5’Fariseu runacunawan mayur
cliracuna mayna runacunata nish

caran: «May¢hiipis Jesusta ricar-
imarga, juclla willaycamanqui
charichindpaj.»

Warmi pirjiimita Jeststa
jaycapushan
San Mateo 26.6-13; San Marcos 14.3-9

1 2 1Pascua fiestapaj sujta
junaj pishiycaptin,
Betania marcaman purishijnincu-
nawan-ima Jests aywaran. Chay
marcac¢hu Lazarupis tiyaran.
Paytaga wanushanpita Jests cawara-
chimush caran. 2Jests ¢hayaptin,
micupacunanpaj yanucuran. Marta
jaracuptin, Lazarupis Jestiswan-ima
micurcaycaran. 3Micurcaycaptin,
Maria alli pirjiimita ¢hayachiran.*
Tacshalla butillan captinsi, sumaj
¢haninyuj caran. Pirjiimita Jesdspa
¢haquinman jaycapurir, ajchanwan
chaquichipuran. Wasi junta pirjiimi
asyacurcuran. 4Chaura Jestista
wafiuyman jitarpuj Judas Iscariote
niran: 5«¢Imapétaj alli cuyayllapaj
pirjiimita jichaycédchinqui? Juc
wata aruypa ¢hanin¢hu ranti-
cunman caran. Chay jillayta
wacchacunata, pishipacujcunata
aypunman caran.» Judas Iscariote
Jestispa purishijnin caycarpis,
émana pishipacujcunata llaqui-
parchu rimaran; manchéga suwa
cashpan. Paymi Jestspa tisurirun
caran. Ichanga wallca-wallcalla
jillayta raquicurij. 7?Chaura Jests
niran: «Pirjiimita jichapdménanta
ama mic¢hanquichu. Cawaycaptilla,
pampacunidpaj armaycidchiman.
8Pishipacujcunatawan wacchacunata
imaypis ricanquipaj. Nuwatam

ichanga waran-waran mana
ricamanquipachu.»

9Betania marcaéhu Jests
caycashanta mayar, chay-chicaj
Israel runacuna aywaran. Mana
Jestisllamanchu aywaran;
manchéiga Lazarutapis ricédcuj.
Payta Jests cawarachish caran.
lo-11] dzaruta cawarachishanpita
runacuna ciiracunapa shiminta
mana ¢hasquirannachu; manchéga
Jesuspa shimillanta. Payllaman
yupachicuran. Chaymi mayur
ciiracuna Lazarutapis, Jesustapis
wafiurachiyta munaran.

Jerusalén marcaman Jests
¢hayashan
San Mateo 21.1-11;
San Marcos 11.1-11;
San Lucas 19.28-40

12Warannin Jerusalén marca¢hu
chay-chicaj runa fiestata rurananpaj
caycashan¢hu Jestis ¢hayaycashan-
tapis mayaran. 13Mayar, runacuna
palmapa iijanta cuchuran. Jesista
¢hasquicyj llucshir, cushicushpan
japarpararan:

«Taytallau Tayta,
washaycalldmay, ari.*

Tayta Diosninchi ca¢hamushan
runa alli ricash cayculldchun.

Israel runacunapa mandajnin alli
ricash cayculldachun» nir.

14 Jestisna Tayta Diosninchipa
shimin ¢harcucdnanpaj manacushan
manta biirun muntash ¢hayaran.
Tayta Diosninchipa shimin¢hu
isquirbiraycan:

15 « Jerusalén marca runacuna,

Ama manchariychu.

*12.3 «Nardo» nishan pirjiimita ja¢hapita ruraj.

*12.13 «Washaycalldmay, ari» ninanta

castillanuchiipis, griego rimaychiipis: «Hosanna» nin.

SAN JUAN 12

San Juan 12.12-19

Mandajniqui shaycdmun.
Manta biirullan muntash
yaycaycamun » nir. *
16Chay wichan purishijnincu-

napis Jestis mandaj cashanta mana
tantiyaranchu. Cawarircamur janaj
pachaman aywacuptinraj, Jesus
rurashancuna Tayta Diosninchipa
shiminéhu isquirbishanwan tincu-
shanta yarpériran. 7Lazaruta
Jesis cawarachishanta ricajcunam

ichanga willacur cushish purir-
caycaran: « Wainiush Lazaruta
Jests jayaptin, pamparaycashan
uéhcupita cawaycaj llucshimuran »
nir. 18Chaymi: «Tayta Diosninchi
sumaj Jestista yanapan» nir
waquin runacunapis Jerusalén
marcapita Jeststa ¢hasquij
llucshiran. °Fariseucunam ichanga
ninacuran: «Llapan runa payman
yupachicun. ;Canan imatataj

*12.15 Zacarias 9.9. Griego rimay¢hu Israel runacunapita tincuchiypa rimar, nin: «Siénpa
warmi wamrancuna.» «Sién» nir, Jerusalén marcata yarpaj. « Warmi wamrancuna» nir, llapan

Israel runacunata yarpaj.

rurashun? ;Pinaraj nuwanchita alli
ricaméshun?» nir.

Muruta pampashanwan
tincuchiypa willapashan

20Pascua fiesta caycaptin, japa
runacunapis Jerusalén marcaman
aywaran Tayta Diosninchita alliman
¢huraj. * 21J4pa runacuna Felipita
niran: «Jeststa ricsichimay, ari.»
Felipiga Galilea quinran Betsaida
marcapita caran. 22Felipina
Andrésta willaran. Ishcaninna
Jeststa willaran. 23Willaptin,
Jests niran: «Cananga Tayta
Diosninchipa ca¢han cashéta
llapan runa musyanga. Llapanmi
alliman ¢huramanga. 24Sumaj
tantiyacunquiman. Rigu muruta
mana pampaptinchi, manash
wifiamunchu. Murullash jitardcun.
Pampaptinchish ichanga wanush-
yupay captin, mamayrunta mana
ricanchinachu. Wiiamurshi
ichanga, atayar sumaj wayun.
25 Jamcunapis shunguyqui munasha-
llanta rurar mana wiyacamar,
ushyacayman ¢hayanquipaj.
Shunguyqui munashanta jungaycur
shimita wiyacurmi ichanga, cay
pachachtipis, janaj pachac¢hiipis
mana ushyacaypa cawanquipaj.
26Maquic¢hu cawayta munar,

wiyacamar nuwa-jina cawanquiman.

Wiyacamar, ¢hayashdman ¢hayan-
quipaj. Wiyacamaptiqui, Papénipis
alli¢hu jurgushunquipaj.

27« Cananga juyupa llutdpacuyca.
¢Imataraj rurashaj? <Pap4,
wanuypita washaycalldmay>
niyta munarsi, mana nishachu.

236

Papénipa shungun munashallanta
rurandpaj cay pachaman shamushca.
28Chaymi Papénita imaypis alliman
¢hurashaj.»

Chaura janaj pachapita nimuran:
«Munayniyuj cashita mayna
musyachicushci. Yapaypis musya-
chicushdmi.» 29Chayta wiyar,
waquin juturajcuna niran: «Rayu-
imaéhi pashtamusha.» Waquinna
niran: «Anjil-imac¢hi rimamusha.»

30 Jestisna niran: «Mana nuwatachu
jayacamasha. Manchéga jamcunata
jayacamusha sumaj tantiyacunayquipaj.
31Canan llapan runapa shungunta
Tayta Diosninchi musyapanga. Supayta
jargunga. Cay pachachu mandaj
cayninta jichunga. 32Jugarachimaptin,
janaj pachaman Tayta Diosninchi
shuntacamaptin, camacéchishaj llapan
runa yupachicaminanpaj.»

33« Jugarachimaptin» nir imanuy-
papis rus¢hu wanuyman ¢hayananta
musyachicuycaran. 3*Runacunana
niran: «Tayta Diosninchipa shiminta
isquirbir, Moisés niran: <Washécujga
imaycamanpis cawanga.> Jammi
ichanga niycanqui: <Tayta Dios-
ninchipa ca¢han captisi, rus¢hu
jugarachimanga.> ¢Pitaj canqui? M4,
Tayta Diosninchipa ca¢hamushan
Washécujpita tantiyachimay.»

35 Jestisna niran: «Ishcay-quimsa
junajlla ricanacushun. Achqui achic-
yashan-jina Tayta Diosninchipa
shungun munashanta tantiyachi-
shayqui. Chaymi shimita sumaj
wiyacunquiman. Mancha chacay
¢hayapushunquipaj. Chacaypa
purijcuna imamanpis ¢hayashanta
mana musyanchu. 3¢Chaymi ricay

*12.20 Israel runacuna: «griegos» nij jipa runacunapa yarpayninpis, rimayninpis juc-niraj

captin.

fiawiqui¢hu purishdcaman ¢hasqui-
camanquiman. Tayta Diosninchipis:
«Wawdmi canqui> nir alli hawinwan
ricashunquipaj.» Willapacuyta ushya-
riycur, Jesiis aywacuran. Runacuna
ricay mana puriranchu.

Jestisman runacuna
mana yupachicushan

37Chaura ricay fiawin¢hu
Tayta Diosninchi
camacéchiyninpa jishya¢hucunata
allchacaycéchiptinsi, wafiushcunata
cawariycachiptinsi, runacuna
Jestisman mana yupachicu-
ranchu. Shiminta mana ¢hasquicu-
ranchu. 38Mana ¢hasquicuranchu
unay willacuj Isafaspa shimin
¢harcucédnanpaj. Payga unay niran:

«Taytallau Tayta, shimi-
quita willaptisi, ¢pillapis
¢hasquicushachuraj?

Munayniyuj cashayquita
musyachicuptiquisi,
¢yupachicushachuraj?»*

39Chay-jina Jestismanpis mana
yupachicuranchu. Isaiaspa shimin
niycaran:
40 «Runacunapa fiawinta Tayta
Diosninchi japrayachisha.

Shunguntapis chucruyéchisha.

Japraydchisha mana imatapis
ricananpaj.

Shunguntapis chucruyédchisha
mana imatapis
tantiyacunanpa;j.

Jucha aparicushanpitapis
mana wanacunanpaj
camacéchisha.

Wanacuptinmi ichanga,

Tayta Diosnin cashpan
allchacdchiman caran.»*

SAN JUAN 12

4“1Unayga Jesis munayniyuj
cashanta Isafasta ricachiptin,
rimash caran. 42Achcaj runa Jestista
wasguipaptinsi, waquin Israel
runacuna Jestisman yupachicuran.
Waquin mayur runacunapis Jestispa
shiminta wiyacuran. Ichanga
shuntacéna wasipita jargunanta
manchacur, runa wiyay mana
rimacuranchu. 43Paycuna Tayta
Diosninchi alli ricananta munarsi,
runa-masin alli ricanantaraj sumaj
munaran.

44Chaura wiyéchipaypa Jests
niran: «Pipis yupachicamar, Tayta
Diosninchimanpis yupachicun.
Paymi cachamasha. 45Ricamarpis,
ca¢hamaj Tayta Diosninchitapis
rican. 46 Achqui achicyashan-
jina Tayta Diosninchipa shungun
yarpashanta tantiyachicunipaj
shamushca. Yupachicamajcuna
Tayta Diosninchipa maquiné¢hu
cawanga. Mana chacaj¢hu-jina
supaypa maquin¢hu cawanga-
nachu. Runacuna shimita mana
wiyacuptinsi, mana fiacayman
¢hayachindpédchu shamushcd;
manchéga llap-llapanta
washé@nédpami. 8Wasguimajcunam
ichanga, shimita mana ¢hasqui-
cujcunam ichanga, quiquillanpita
imamanpis ¢hayangapaj. Shimita
wiyacushanman-tupu ushyacay
junajéhu juchanta jurgapash
canga. ¥°Mana umadpita jurgurcu-
llarchu rimé; manchéga quiquin
Tayta Diosninchipa shiminta.
Paymi ca¢hamasha: <Shimita
llap-llapanta willay» nir. 5°Paypa
shiminta wiyacuptinchi, mana
ushyacaj cawayta tarichimanchi.

*12.38 Isaias 53.1. *12.40 Isaias 6.10.

El Nuevo Testamento en Quechua de Panao del Pert, 1ra ed. ©2009, Liga Biblica Internacional



SAN JUAN 12, 13

Chaymi rimashéga Tayta Dios-
ninchipa shimillan. Nimashannuylla
willacuyca.»

Purishijnincunapa éhaquinta
Jests mayllapushan

1 3 1Pascua fiesta manaraj jalla-
riptillan, wafiuy janan¢hu
caycashantapis, cay pachapita
janaj pachaman Tayta Diosnin-
chiwan tincuj aywanantapis Jests
mayna musyaycaran. Chaynuy
captinpis purishijnincunata sumaj
llaquipar, mana caéhariranchu.
2Chacanaycaptin, llapanwan
micupacunanpaj jutucasha. Jestista
wafiuyman jitarpunanpami ichanga
Siménpa wamran Judas Iscariotita
supay yarpdchiran. 3Chaypis Jests
Papénin llap-llapanta maquinman
¢hurashanta musyaran. Chaynuypis
janaj pachapita shamushanta, janaj
pachaman Tayta Diosninchi shuntacu-
nantapis musyaran. 4Chaymi micupa-
cuycashancéhu Jests jataricurcuran.
Punchunta jurgurir, chijllanman
jacuta watacurcuran. SAngarawan
yacuta ¢hagarcur, purishijnincunapa
¢haquinta mayllapuran. Jinarcur
watacushan jacuwan chaquichipuran.
sChaquinta mayllapunanpaj
¢hayaptin, Simén Pedro niran:
«Tayta, ¢haquita ama mayllapa-
manquimanchu. Jucpa ¢haquinta
manacaj uyway runalla mayllapun.»
7Jestisna niran: «Imapaj
rurashitapis mana tantiyanquirdchu.
Ichanga imayllapis tantiyacun-
quipaj.» 8Pedruna niran: «Chaquita
imaypis ama yatanquimanchu.»
Jesisna niran: «Sumaj tanti-
yacunquiman. Chaquiquita

mana mayllapupti, mana
purishimanquinapishchu.»

9Chaura Simén Pedro niran:
«Tayta, ¢haquilldta ama mayllapa-
maychu. Manchédga maquitapis,
umadtapis mayllapamay.»

10 Jestisna niran: « Chayraj
armacushcuna mana janrachu.
Chaymi ¢haquillanta mayllacurin.
Jamcunapis mana janrachu canqui.
Chaypis jucniqui janraraj caycanqui.»
11 Judas wafiuyman jitarpunanta
Jestis musyaran. Chaymi niran:
«Jucniqui janraraj caycanqui.»

12Purishijnincunapa ¢haquinta
mayllapurir punchunta jaticurcur,
Jestis jamacuycuran. Jinarcur
tapuran: «¢Imanir ¢haquiquita
mayllapushétapis tantiyanquichu?
13Yachaj tayta> nimar: <Taytallau
Tayta> nimar, allita rimaycanqui.
Rasunpa Taytayqui cd. Ya¢hajmi
ca. “Taytayqui caycarsi, mayur-
niqui carsi, ¢haquiquita maylla-
puycaptij, nuwa-jina jamcunapis
mayllapanacunquiman.

15«Ricacunayquipaj maylla-
pushcaj. Ricacamar, nuwa-jina
cawanquiman. *Sumaj tantiyacun-
quiman. Uyway runa patrunninta
manash aparinmanchu. Ca¢hapis
cac¢hacujninta mana aparinmanchu.
17Shimita wiyashcanqui. Wiyashay-
quita ¢harcuptiqui, Tayta Dios-
ninchipis sumaj yanapashunquipaj.
Sumaj cushicirinquipaj. 18Chaypis
llapaniquita ricsipaycaj. Shuyninpa
acracushcaj. Jucniquipami ichanga
Tayta Diosninchipa shimin
¢harcucédnanpaj nin: <Jarashéta
micujmi ticrapacarcamasha.>*
19Canan llapanta willapaycaj.

*13.18 Salmo 41.9.

SAN JUAN 13

San Juan 13.1-20

Cananllapita imamanpis ¢hayapti,
Cawachicuj cashdta ama jungan-
quichu. 20Sumaj tantiyacunquiman.
Cachécunata ¢hasquicur, quiquitapis
¢hasquicaman. Chasquicamarga,
Tayta Diosninchitapis ¢hasqui-
cuycan. Paymi cachamasha.»

Wafiuyman jitarpunanta Jests
musyachicushan
San Mateo 26.20-25;
San Marcos 14.17-21;
San Lucas 22.21-23

21Chaynuy nir shungun
ishquicécuptin, purishijnincunata
Jests niran: «Sumaj tantiyacun-
quiman. Mayganiquipis ticrapamar,
wafiuyman jitarpamanquipaj.»
22Chaura mayganin cashantapis
mana musyashpan jucnin-jucnin
ricapdnacuran. 23Juc purishijninga

ya¢hidnacushan cashpan Jestiswan
jaganacushalla jamaraycaran.
24Chaymi payta Simén Pedro
tapuran: «;Piraj jitarpuj runa, au?
M4, Jeststa tapushun» nir.

25Yac¢hdnacushan purishijninna
jagaycur, Jeststa tapuran: «Tayta,
(mayganitaj wafluyman jitarpu-
shayqui?» nir.

26 Jestisna niran: « Tantata
paquircur ushmarcachir mallichisha
runa canga.» Chaynuy nir tantata
paquircur ushmarcachir, Siménpa
wamran Judas Iscariotita malli-
chiran. 2?Tantata ¢hasquircuptillan,
Supay charicurcuran. Jesdsna niran:
«Judas, yarpaycashayquita juclla
ruranquiman.» 28 Jestis rimashanta
maygan purishijninpis mana tanti-
yaranchu. 22Waquin yarparan:
«Judas tisuriru captiné¢hi, Pascua

El Nuevo Testamento en Quechua de Panao del Pert, 1ra ed. ©2009, Liga Biblica Internacional



SAN JUAN 13, 14

fiestapaj rantipacuj ca¢haycan.
Manchéga pishipacujcunata jillayta
aypunanpéachi ca¢haycan» nir.

30 Judasna Jests macyashan tantata
micucurcur, juclla llucshicuran.
Pachapis chacashana caycaran.

Llaquipdnacuypita
tantiyachishan

31-32 Judas aywacuptin, waquin
purishijnincunata Jestis niran:
«Cananga Tayta Diosninchi alliman
¢huramanga. Runacunata washéna-
raycur wanuptisi, Tayta Diosninchi
cawarachimanga. Chaynuypa
Tayta Diosninchi ca¢chamashan-
tapis, munayniyuj cashantapis
runacuna tantiyacunga. Allimanpis
¢huranga. Manasi aycéllatana
Tayta Diosninchi llapantapis
camacéachinga. 33Wawacuna,
mana ricamanquipdnachu.

Mayur Israel runacunata
willashé-jina ashimarsi, mana
tarimanquipdnachu. Aywashdman
mana ¢hayamunquipédchu.
34Chaymi shimita ama jungan-
quichu. Llaquipéshaj-jina, jamcu-
napis llaquipdnacéirinqui, ari.

35 Jaquipanacuptiqui, maqui¢hu
cawashayquita llapan runa
tantiyacunga.»

Pedro wasguinanta Jestis
musyachicushan
San Mateo 26.31-35;
San Marcos 14.27-31;
San Lucas 22.31-34

36Chaura Simén Pedro tapuran:
«Tayta, ¢maymantaj aywacunqui?»
nir. Jestisna niran: « Aywashdman
mana aywanquipardchu. Juc junajmi
ichanga ¢hayamunquipaj.» 37Pedruna
niran: «Tayta, ¢imanirtaj mana

aywdashijmanchu? Purishinaj-raycur
jina wafiuymanpis ¢hayaman.»

38 Jestisna niran: «;Rasunpachuraj
nuwa-janan wafiuymanpis ¢hayan-
quiman? Sumaj tantiyacunquiman.
Mana ricsij tucumanquipéachu. Gallu
mana cantaptillan, quimsa cutiparaj
wasguimanquipaj.»

Tayta Diosninchiman Jests
¢hayachicuj cashan
1 4 1Chaypita purishijnincunata
Jests niran: «Alldpa ama

llaquicunquichu-llapa. Manchéga
Tayta Diosninchimanpis, nuwamanpis
yupachicunquiman. 2Papédnipa wasin
jatun-caray. Juydnanchipaj aypan.
Chaymi camarij aywashaj. Wasin
mana aypaptin: <Camarij aywashaj>
mana nijmanchu. 3Camaricuriycur,
pushanajpaj cutimushaj. Papanipa
wasin¢hu llapanchi cawashunpaj.
4Maypa aywanatapis mayna
musyanqui.» 5Chaynuy niptin,
Tomds niran: «Maypa aywanay-
quitapis mana musyar, ;imanuy-
pataj shamiiman?» 6Jestisna niran:
«Nuwalla Tayta Diosninchipa
shungun yarpashanta willapashcaj.
Imaycamanpis cawachishayqui. Tayta
Diosninchimanpis ¢hayachishayqui.
Mana yupachicamarmi ichanga,
Tayta Diosninchipa fiaupanmanpis
mana ¢hayanquipachu. 7Shungiiwan
tincur, Tayta Diosninchipa shungun-
wanpis tincunqui. Cananpita-
pacha quiquin Tayta Diosnin-
chiwan ya¢hdnacuycanqui. Mayna
ricashcanquipis.»

8Felipina niran: « Tayta Diosnin-
chita ricachimay, ari. Ricsiyta
munarcayca.»

9Jestisna niran: «Unaylla juyay-
captinchichu, ¢shungiita mana

El Nuevo Testamento en Quechua de Panao del Pert, 1ra ed. ©2009, Liga Biblica Internacional



241

musyapanqui? Shungiita musyapar,
Tayta Diosninchipa shunguntapis
musyapanqui. Chaymi ama niman-
quimanchu: «<Tayta Diosninchita
ricsichimay.> 1°Tayta Diosninchiwan
juc shungulla cawashéta ¢hasqui-
cushcanqui, ¢au? Chaypis mana
yarpashalldtachu rimé; manchéga
Tayta Diosninchipa shungun yarpa-
shallanta. Chayraj Tayta Diosninchi
camacéchishancunatapis tantiya-
cunquipaj. 1*Chaymi Tayta Diosnin-
chiwan juc shungulla cawashéta
¢hasquicunquiman. Shimita mana
¢hasquicursi ima-imata rurashicunata
ricar, ¢hasquicamanquiman.

Tayta Diosninchi camacéchiptin,
jishya¢hucunata allchacéchishca.
Supaycunata jargushca. Chay-chicaj
runata jarashcid. Wafushcunata
cawarachishcd. Chaymi ima-imata
rurashécunata ricaycar, shimitapis
¢hasquicunquiman. 12Sumaj tantiya-
cunquiman. Tayta Diosninchiwan
iwal juyashaj. Yupachicamaptiqui,
shungun munashanta ruranépaj
camacéchishan-jina jamcunapis
ruranayquipaj camacéchinga.
Nuwa-jina jishya¢hucunata
allchacédchinquipaj. Supaycunata
jargunquipaj. Chay-chicaj runata
jaranquipaj. Waiiushcunata cawara-
chinquipaj. Runacuna Tayta Dios-
ninchipa maquin¢hu cawananpaj
may-chay¢hiipis nuwapita willa-
panquipaj. Tayta Diosninchi
camacéchiptin, tucuyta ruranquipaj.
13Yupachicamashayqui-janan
imatapis mafacamaptiqui, Wawan
cashpd camacéchishaj. Chayta rurar,
Tayta Diosninchitapis alli¢hu jurgii.
14Shungii munashanta ruraptiqui
ima-imata mafiacamaptiquipis,
wiyashayqui.»

SAN JUAN 14

Espiritu Santuta
ca¢hamunanpaj aunishan

15«L]lapan shunguyquiwan
manchapacamar, shimitapis sumaj
wiyacunquiman. $Espiritu Santu
yanagdshunayquipaj Tayta Diosnin-
chita mafacushaj. Payga Espiritu
Santuta cachamunga imaypis
yanagadshunayquipaj. Espiritu
Santuga Tayta Diosninchipa shungun
yarpashanta tantiyachishunquipaj.
Tayta Diosninchipa maquinéhu
mana cawajcunam ichanga
Espiritu Santu pi cashantapis
mana musyanchu. Mana ¢hasqui-
cunpishchu. Espiritu Santupis
paycunata mana yanaganchu.
Jamcunam ichanga Espiritu Santuta
¢hasquicushcanqui. Maquinéhiipis
cawanqui. Payga imaycamanpis
yanagashunqui. 18Mana wacchata-
jina jaguishayquichu. Yanagénajpaj
cutimushaj. Tayta Diosninchipa
maquin¢hu mana cawajcuna
imaypis mana ricamangapéchu.
Jamcunawanmi ichanga
ricanacuycdshunpaj. Wanurpis,
cawarimushaj. Waiiuptiquipis,
cawarachishayqui. 20Papéni cawara-
chimaptin, paywan juc shungulla
cawashdta, jamcunawanpis juc
shungulla cawashita tantiyacun-
quipaj. 21Chasquicamajcuna mancha-
pacamashpan shimita wiyacunga.
Shimita wiyacujcunata Papanipis
sumaj llaquipanga. Llaquipashpa
nuwapis yanagiashaj.»

22Chaura allicaj Judas tapuran:
«Tayta, ¢imanirtaj nuwacunallata
yanagdmanquipaj; waquinta mana?»
nir.

23 Jestisna niran: «Chasqui-
camajcuna manchapacamar,

shimitapis wiyacun. Chaymi
Papéni-ima maqui¢hu purichishaj.
Llaquipashpé iwal cawéshishaj.
24Wasguimajcunam ichanga mana
manchapacamar shimitapis mana
wiyacunchu. Willapdcushédga mana
umallapitachu. Manchéga: <Shimita
llapanta willanqui> nir quiquin
Tayta Diosninchi ca¢hamasha.
25«Ricay fiawiqui¢hu puriycillar,
llapantapis willapashcaj.
26 Aywacupti, Tayta Diosninchi
Espiritu Santuta catChamunga.
Paymi yanagéshunquipaj. Shimitapis
llapanta yarpachishunquipaj.
Pishishushayquitapis tantiyachishun-
quipaj. 2’Runacuna alli cawayta
ashirpis, quiquinpita mana tarinchu.
Nuwam ichanga alli cawayman
¢hayachishayqui. Allilla juyaycullay,
ari. Ima captinpis, ama llaquicun-
quichu. Ama manchacunquichu.
28 Aywacunédta mayna willashcaj.
Chaypis jamcuna-raycur cutimushaj.
Rasunpa manchapacamarga, shacya-
shacyalla shuydmanquiman. Tayta
Diosninchiman cuticushaj. Paypa
maquiné¢hu cawé. 29Llapantapis
willapaycaj aywacupti, sumaj
yupachicaménayquipaj. 3°Alldpa
ama rimashunnachu. Supay
jananchiéhiina. Cay pacha¢hu paymi
munayniyuj. Ichanga mana i¢hipaman-
gachu. 3'Tmaman ¢hayarpis, Papéanipa
shiminta ¢harciiman. Chayrachi
llapan runa Papaénita llaquishéta,
shiminta wiyacushdta musyanga.
Cananga aywacushun. Jatariy-llapa.»

Ubas yiirawan Jestis
tincuchicushan

1 5 1Chaypita tincuchiypa
willapar Jesis niran:

«Ubas yiira ci. Papini sumaj

ricaman. 2Callapdcuna mana
wayuptin, llaumarin. Wayuptinmi
ichanga pichan sumaj wayunanpaj.
3Jamcuna shimita wiyacur,

pichash wayuj iibas-jina cawarcay-
canqui. *Maqui¢hu cawaptiqui,
mana cac¢harishayquichu. Juc
callapa yliraman mana tanarar,
mana wayunmanchu. Chay-jina
jamcunapis nuwaman mana
tanardmar, Tayta Diosninchipa
shungun munashannuy cawayta
mana camépacunquipachu. 5Ubas
yiira cd. Jamcunana callapa
canqui. Nuwaman tanaramar,
callapdcunapis sumaj alli. Yata
cawarmi ichanga, ima ruraytapis
mana camépacunquipdchu. 6Shimita
mana wiyacuptiqui, mana wayuj
callapata-jina Tayta Diosninchi
llaumashunquipaj. Mana wayuj
callapata llaumarin. Chaquiptin
shuntarcur, nina¢hu ruparachin.
7Maquichu cawaptiqui, shimita
wiyacuptiqui, Tayta Diosninchipis
llapan mafacushayquita tarichi-
shunquipaj. 8Shimita wiyacur,
manchapacur cawar, Papénita
alli¢hu jurgunqui. Chaynuypa
maquié¢hu cawashayqui musya-
canga. 9Papéni alli ricamashan-
jina jamcunatapis alli ricashayqui.
Maqui¢hu cawaptiqui, alli hawiwan
ricashayqui. Ya¢hdnacushunpdpis.
1oShimita wiyacuptiqui llaquipar,
mana cac¢harishayquichu. Papanipis
shiminta wiyacupti, llaquimar mana
ca¢harimanchu. Llapantapis willa-
paycaj nuwa-jina shacya-shacyalla
cawanayquipaj. Shunguyquipis
achicyacdcungapaj. 12Ichanga ama
junganquimanchu. Llaquipédshaj-jina
jucniqui-jucniquipis llaquipdnaca-
rinquiman. 3Tantiyacunquiman.

Pipis rasunpa llaquipédcuyta yachar,
yac¢hdnacushanta yanapdnan-cashan
wafiuymanpis ¢hayan. 4Shimita
wiyacuptiqui, yaéhdnacunchi.
15Mana uyway runachu carcay-
canqui. Manchéga sumaj
yaé¢hdnacunchi. Uyway runata
imata yarpashanchitapis mana
willanchichu. Jamcunatam ichanga
Papéni imallata nimashantapis
willashcaj.

16«Mana quiquillayquipitachu
¢hasquicamashcanqui. Manchéga
quiquimi camacéchishca.
Canan iibas alli wayushan-jina
allita rurar cawanqui, ari. Alli
cawashayquita ricacur waquin-
cunapis ¢hasquicamar, mana
yamacéllar alli cawanga. Chaymi
yupachicamashayqui-janan ima-
imata mafacuptiquisi, Papani
wiyashunquipaj. 17Shimita ama
jungaychu. Jucniqui-jucniquipis
sumaj llaquipanacariy.»

Jestistapis, purishijnincunatapis
runacuna chiquishan

18«Runacuna chiquimashan-jina
jamcunatapis chiquishunquipaj.
19 Juchata aparicushan-jina cawap-
tiquim ichanga, paycuna alli
flawinpa ricashunquipaj. Jamcu-
natam ichanga wamrachacushcaj.
Chaypita jucha¢hu arujcuna chiqui-
shunqui. 2°Nishajta ama jungan-
quichu. Uyway runa patrunninta
manash apdrinmanchu. Chaymi
maquic¢hu purishayquipita waquin
runa chiquir jatica¢hdshunquipaj.
Nuwatapis jaticaéthaycdman. Waquin
runam ichanga shimita wiyacushan-
jina shimiquitapis wiyacunga.

SAN JUAN 15, 16

21«Purishimashayquipita
chiquijcuna chiquishunquipaj.
Paycunaga cachamajnipa shungunta
mana musyanchu. 22Cay pachaman
shamur, Tayta Diosninchipa
shungun munashanta willapashca.
Shimita wasguirmi ichanga,
runacuna juchata aparicun. Paycuna
mana chapacunmanchu: <Tayta
Diosninchipa shiminta mana imaysi
wiyashcéchu> nir.

23«Pipis chiquimar, Papénitapis
chiquin. 2¢Cay pachaman shamupti,
jishya¢hucunata allchacéchishéta,
supaycunata jargushdita, chay-
chicajta jarashéta, wafiushcunata
cawarachishita ricasha. Ricaycarpis,
mana ¢hasquicamashachu. Chaymi
juchayuyj ricarisha. Jananmanpis
chiquiman. Papénitapis chiquin.
25 lapanpis camacaycan Moiséspa
shimin ¢harcucénanpaj. Paypa
shimin nin: <Juchaynaj caycaptisi,
chiquimasha.>* 26Ima captinpis,
Tayta Diosninchipita Espiritu
Santuta cachamushaj yanagiashunay-
quipaj. Payga Tayta Diosninchipita
caycar, shungun yarpashantapis
musyachishunquipaj. Nuwapitapis
tantiyachishunquipaj. 2?Chay-jina
jamcunapis waquin runacunata
nuwapita willapdcunqui. Unaypita-
pacha purishimashcanqui.»
1 6 l«Wawacuna, runacuna

chiquishuptiquisi, mana

yamacéllar yupachicaman-
quiman. Llapanta sumaj willa-
paycaj mana wasguimanayquipaj.
2Chiqui runacuna shuntacéna
wasicunapitapis jargushun-
quipaj. Wafiuchishushpayquipis
ninga: <Tayta Diosninchipa ricay

*15.25 Salmo 35.19.

fiawinc¢hu allita ruraycé.> 3Ichanga
Tayta Diosninchi pi cashantapis,
pi cashdtapis mana musyashpan
llapanta ruranga. 4Rimashdman
¢hayar, yarpanayquipaj llapanta
willapaycaj. Naupata iwal purish-
panchi mana willaparajchu.»

Espiritu Santupita
tantiyachicushan

5«Cananga cachamajniman
cuticushaj. Chaypis maygani-
quipis mana tapumanquirdchu:
«¢Maymantaj aywanqui?> nir.
6Shimita wiyar, ¢imanirtaj llaquish
mayarpaycanqui? Sumaj tantiya-
cunquiman. Allipaj aywacushaj.
Aywacur, Espiritu Santuta
ca¢hamushaj yanagishunayquipaj.
Manchédga mana shamungapéchu.
8Paymi llapan ricay tantiyachinga
ima jucha cashantapis, pi juchaynaj
cashantapis, pi imaman ¢hayanan-
tapis. 9¢Imataj jucha? Juchaga
nuwaman mana yupachicuy. 19;Pitaj
juchaynaj? Juchaynajga nuwallam
cd. Cananga Papaniman aywacushaj.
Mana ricamanquipénachu. 1! ;Pitataj
imamanpis ¢hayachisha? Cay
pachaé¢hu mayur supay facananpiga
mayna Tayta Diosninchi
camacéichisha.»

12« Achcaraj caycan willapénajpaj.
Ichanga tantiyacuyta mana
atipanquirdchu. 3Espiritu
Santu shamurmi ichanga, Tayta
Diosninchi ima-imata yarpashan-
tapis, camacichinantapis tantiya-
chishunquipaj. Mana quiquinpa
yarpayllanpitachu tantiyachishun-
quipaj; manchéga Tayta Diosnin-
chipita wiyashallanta. “Espiritu
Santu alli¢hu jurgamanga. Shimita
wiyar, musyachishunquipaj. 5Tayta

Diosninchiwan juc shungulla cawa.
Chaymi nishcé: <Shimita wiyar,
musyachishunquipaj.» 16Manasi
aycallata aywacushaj. Mana
ricamanquipdnachu. Ichanga manasi
aycallata cutimupti, yapay ricaman-
quipaj.» ”Chaura purishijnincuna
tapunacuran: «;Imatataj
rimaycan: <Manasi aycéllata mana
ricamanquipédchu. Ichanga manasi
aycdllata yapay ricamanquipaj> nir?
¢Imanirtaj: <Papaniman aywacushaj>
niycan? 18;Imanirtaj: <Manasi
aycdllata cutimushaj> nimanchi?
Imata rimashantapis mana tantiyan-
chichu» nir.

19Yarpachacurir tapucuyta
munashanta musyar, Jests niran:
«¢«Cananpita manasi aycéllata
mana ricamanquipéachu. Chaypita
manasi aycéllata yapay tincushunpaj>
nishépitachu tapunacurcaycanqui?
20Sumaj tantiyacunquiman. Llaqui-
mashpayqui wagaptiquisi, ataptiquisi,
mana ¢hasquicamajcuna jatunpa
cushicunga. Yapay tincuptinchim
ichanga, atash caycarpis, jatunpa
cushicunquipaj. 2! Warmipis nanay
chariptin, llaquicuywan atan. Jishya-
curirmi ichanga, jatunpa cushicun:
<Ima allish wawita tarishcé nir.
Nanashantapis mana yarparannachu.
22Chay-jina aywacupti, jamcunapa
shunguyquipis sumaj nananga. Yapay
tincuptinchim ichanga, shunguy-
quipis jatunpa cushicunga. Pipis mana
llaquicuyman ¢hurashunquipédnachu.
23Tincuptinchi, imatapis mana
tapumanquipdnachu. Sumaj tantiya-
cunquiman. Yupachicamashayqui-
janan mafiacuptiqui, Tayta Diosninchi
imatapis tarichishunquipaj.
24Yupachicamashayqui-janan mana
imatapis mafnacushcanquirdchu. M4,

maifacuy. Mafiacur, ¢hasquinqui.
Chayraj jatunpa cushicunquipaj.

25« Tincuchiyllapa willapashcaj.
Cananmi ichanga Tayta Diosnin-
chipita llap-llapanta tantiyachi-
shayqui. 26 Tincushanchi junaj
mana jayardmanquipadnachu.
Yupachicamashayqui-janan quiqui-
quicunana Tayta Diosninchita
maflacunquipaj. 2’Payga llaquipa-
shunqui ¢hasquicamashayquipita,
paypita shamushéta yupachicu-
shayquipita. 28 Paypita shamushca.
Paymi cay pachaman shamunépaj
camacichisha. Cananga janaj
pachaman cuticushaj. Tayta Diosnin-
chiwan cawashaj.»

29Chaura purishijnincuna niran:
«Cananmi ichanga mana chapacullar
willacuycanqui. Tincuchipayllapa
mana rimanquinachu. 3°Runacuna
yarpashantapis musyanqui. Llapanta
tantiyanqui. Chaymi mana tapupaj-
manchu. Manchéga Tayta Diosnin-
chipita shamushayquita ¢hasquiciina.»

31 Jestisna niran: «<;Rasunpachu
¢hasquicamanqui?> 32Manasi aycéllata
llapaniqui wasiquiman-caman
jishpicérinquipaj. Japalldta jaguiy-
camanquipaj. Tayta Diosninchim
ichanga mana imaypis jaguimanchu.
33 lapallanta willapashcaj sumaj
yupachicaménayquipaj. Maquichu
juyar nacayman ¢hayaptiquisi,
yanapashayqui allilla cawanayquipaj.
Mana ¢hasquicamajcunatapis mandaj
supaynintinta mayna i¢hipushca.
Chaymi cushish cawanquiman.»

Llapan irméanupaj Jests
mafacapushan

1 7 1Llapanta willapariycur
janaj pachaman ricérir,
wiyachipaypa Jests niran: «Pap3,

SAN JUAN 16, 17

cananllapaj cashcd. Wawayquim
caycd. Alli¢chu jurgaycamay, ari.
Nuwapis alli¢hu jurgushayqui.

2] Jlapan runata maquiman ¢hurash-
canqui. Chasquicamajcunata imayca-
manpis cawachinipaj camacéchish-
canqui. 3Chasquicamaptinchi,
imaycamanpis cawanga. Jamlla
Tayta Diosninchi canqui. Nuwana
Washécuj Jests caycd. Washicuyj
candpaj cay pachaman ca¢hamash-
canqui. Chaymi maquinchi¢hu
purir, pipis imaycamanpis cawanga.
4Papé, cay pachachu alli¢hu jurgur,
shimiquita llap-llapanta ¢harcushca.
sNaupayquimanna shuntacamay,
ari. Alli¢hu jurgaycallimay. Cay
pacha manaraj captillan, alli
ricanacushanchi-jina yapay alli
ricanacushun.

6«Cay pacha¢hu waquin runacuna
purishimdnanta camacéichishcanqui.
Wawayqui captinpis, maquiman
¢hurashcanqui purichinépaj.

Pi cashayquitapis paycunata
sumaj tantiyachishcd. Shimiquita
willapashéta llapanta wiyacusha.

7-8« Jamllapita cawashéta
musyanna. Shimiquita willacupti,
¢hasquicushana. Cay pachaman
cac¢hacamashayquitapis aunisha.
9Purishimajcunapaj manacamuj.
Paycuna wawayquim. Maquiman
¢hurashcanqui. Chaypita
maifiacamuj. Shimita mana
wiyacujcunam ichanga imanuypis
cawacullachun. °Papé, shiminchita
wiyacujcuna nuwanchipa caycan.
Purishimajcuna alli¢hu jurgamaptin,
munayniyuj cashd musyacanga.

1« Papallau papa, cay pachata
jaguishédna. Cuticamushéna.
Chaymi purishimajcunapaj
manacuj. Paycuna cay pachachiiraj

juyanga. Papd, sumaj alli canqui.
Juc shungulla cawananchipaj
camacichishayqui-jina paycunapis
juc shungulla cawananpaj ricay-
cullay. 12Camacéchishayqui-jina
iwal purishdcaman sumaj ricashca.
Magquiéhu purichishdcaman
mayganpis ushyacayman mana
¢hayashachu. Judas Iscariotilla
ushyacayman ¢hayasha shimiqui
¢harcucdnanpaj.

13«Papd, janaj pachaman
cuticamushpad jatunpa cushicii.
Chaypis cay pachac¢hu cashpa
mafacushayqui. Nuwa-jina cushish
cawananpaj purishimajcunata ricay-
cullay. “Shimiquita mayna willa-
pashcé. Nuwa-jina maquiqui¢hu
cawan. Juchata mana aparicushi-
jina wawayquicunapis jucha¢hu
mana arunchu. Chaymi shungun
munashanta mana ruréshiptin, shimi-
quita mana wiyacujcuna chiquin.

15« Purishimajcunata cay pachapita
ama jurgunquichu. Manchéga cay
pachaéhu cawashancaman supaypita
washaycunqui, ari. 1Maquiqui¢hu
cawd. Purishimajcunapis
maquiqui¢hu cawan; mana supaypa
maquinc¢hiichu. 7Shimiquiga
shunguyqui yarpashanwan tincun.
Shimiqui imata rimashantapis llap-
llapanta purishimajcunata willa-
pashcé. Chaymi sumaj tantiyaycéchi
shunguyqui munashannuy
cawananpaj. 1#Cananga cay
pachaman ca¢hamashayqui-jina
nuwapis ca¢hacushaj shimiquita
llapan runata willapdacunanpaj.
191 Japan shungiiwan shimiquita
wiyacushi-jina paycunapis shimi-
quita wiyacunman.

20«Papd, mana purishimajcu-
nallapidchu mafnacuj. Manchéga

paycunapa shiminta wiyar
waquin ¢hasquicamajcunapépis
mafacuyj. 2!Nuwanchi juc shungulla
cawashanchi-jina ¢hasquicamaj-
cunapis juc shungulla cawanman.
Llapani juc shungulla cawananchita
mund. Chayrdaé¢hi waquin runapis
ca¢hamashayquita ¢hasquicunga.

22«Alli ricamashayqui-jina ¢hasqui-
camajcunatapis alli iawiwan rici.
Alli ricanacushanchi-jina paycunapis
alli ricanacunman juc shungulla
cawananpaj.

23«Papd, juc shungulla
cawashanchi-jina ¢hasquicamaj-
cunawan juc shungulla cawa.
Chaynuypa paycunapis juc
shungulla cawanga. Juc shungulla
cawaptin, llaquipécuj cashay-
quita waquin runacunapis tanti-
yacunga. Llaquipécuj cashpayqui
cay pachaman ca¢hamash-
canqui. Llaquipdmashpayqui
alli ricamashayqui-jina ¢hasqui-
camajcunatapis llaquipar alli
ricanqui. Chayta llapan runa
tantiyacunman.

24«Papd, acrapamashayqui
runacunawan juturpayta muna.
Achic-achicyaycajta ricamangapaj.
Cay pachapis manaraj caycaptin,
llaquipdmashpayqui alliman
¢huramarayqui. 25Pap4, jamlla
allillata ruranqui. Runacunam
ichanga alli shungu cashayquita
mana musyaranchu. Nuwam
ichanga alli shungu cashayquita
musya. Ca¢hamashayquita ¢hasqui-
camajcunapis musyan. 26Pi cashay-
quitapis tantiyachishci. Sumajraj
tantiyaycéchi. Chayrami alli ricama-
shayquita tantiyacunga. Nuwapis
mana cacharishdchu. Quiquin-pura
alli ricanacunanpapis yanapashaj.»

Jeststa risu charishan
San Mateo 26.47-56;
San Marcos 14.43-50;
San Lucas 22.47-53

1 8 1Tayta Diosninchita
mafacurir, purishijnin-

cunawan-ima Jests aywacuran
«Cedrén» nishan rajra chimpanman.
Juc ¢hacraman ¢éhayar, yaycuran.
2Shuntacdnan pacha captin, chay
¢hacrata Jeststa wafluyman jitarpuyj
Judas Iscariotipis ricsiraran. 3Chaymi
Jestista charinanpaj murucu-
cunata Judas ¢hayachiran. Mayur
cliracunawan fariseucuna caéhaptin,
Roma marcapa mandaj murucuncu-
napis, Tayta Diosninchipa wasinta
tdpajcunapis achquincunawan-
caman, cuchilluncunawan-caman
¢hayaran. 4Charij ¢hayananta
Jestis mayna musyaran. Chaymi
tariparcur ¢hayajcunata tapuriran:
«¢Pitataj ashircaycanqui?» nir.
5Murucucunana niran: «Nazaret
runa Jeststa.» Jesisna niran: «Nuwa
cé.» Jestista wafiuyman jitarpuj
Judaspis caycaran. 6« Nuwa cé»
niptin, llapan runa jipapa tunicuran.
7JesUs yapay tapuran: «¢Pitataj
ashircaycanqui?» nir. Murucucunana
niran: «Nazaret runa Jesusta.»
8Jestsna niran: «Mayna willashcaj.
Nuwata ashimar, quiquilldta apaman-
quiman. Purishimajnicunata ama
yatapanquimanchu.»

9Jestis rimashan ¢harcucénanpaj
nish caran: «Jammi llapan runata
maquiman ¢hurashcanqui. Jucpis
mana ushyacayman ¢hayashachu.»
10Simén Pedruna cuchilluwan juc
runapa diricha-caj rinrinta rugupa-
riran. Ruguparishan runapa jutin caran
Malco. Payga mayur ciirapa uywaynin

SAN JUAN 18

caran. 1Jestsna niran: «Cuchilluta
ama jugariychu. Cashgallaman
¢huraycuy. Papani camacéchiptin,
¢hacaypita jishpishdchuraj?»

Mandaj ciirapa fiaupanman
Jestista apashan
San Mateo 26.57-58;
San Marcos 14.53-54; San Lucas 22.54

12Chaura murucucuna mandajnintin
Tayta Diosninchipa wasinta tipaj
Israel runacuna-ima Jesusta charircur,
watarcériran. 13Nircur Andspa
wasinman aparan. Andsga mayur ciira
Caifaspa suydun caran. *Caifasmi
waquin mayur runacunata willapash
caran: «Alli canman juc runalla llapan-
chipa rucanchi wafiuptin» nir.

Jestista Pedro wasguishan
San Mateo 26.69-70;
San Marcos 14.66-68; San Lucas 22.55-57

15Chaura Jestista apaycaptin,
caru jipallanta aywaran juc
purishij-masinwan Simén Pedro.
Chay purishijga mayur clirawan
ricsinacuran. Ricsinacur, Jestspa
jipanta sawan ruricaman yaycuran.
16Pedrum ichanga puncu wajtapita
mana yaycuranchu. Chaymi ruriman
yaycuj purishijga puncu qui¢haj
warmita ruwacuran Pedrutapis
ruriman yaycuchinanpaj. 7Puncu
qui¢haj warmi Pedruta tapuran:
«¢Manachu chay Jestspa purishijnin
canqui?» nir. Pedruna niran: «Mana.»

Mayur ciira Jestista tapupashan
San Mateo 26.59-66;
San Marcos 14.55-64;
San Lucas 22.66-71

18 Juyupa jasaptin, ninata ratar-
cachir uywaycunapis, Tayta Dios-
ninchipa wasinta tdpajcunapis

mashacurcaycaran. Pedrupis masha-
cuycaran. *Mayur ciirana Jesusta
tapuycaran imata ya¢hachishantapis,
purishijnincuna pi cashantapis.

20 Jestisna niran: «Llapan wiyay
Tayta Diosninchipa shiminta
willapacushcd. Shuntacéna
wasicunachiipis, Tayta Diosninchipa
wasin¢hiipis tantiyachicushca.
Israel-masinchicuna llapanmi chay
wasicunachu jutucan. Mana pacay-
llapachu willapéacushcai. 2! ;Imanirtaj
tapumanqui? Shimita wiyaj-
cunata ma, tapuy. Paycuna imata
rimashétapis musyan.»

22Chaynuy niptin, Tayta Dios-
ninchipa wasinta tdpaj runa Jeststa
cutariran: «;Imanirtaj mayur
clirapaj shimiquita jugarishcanqui?»
nir.

23 Jestisna niran: «;Imatataj
llutanta rimashcd? M4, nimay.
Llutanta mana rimaycapti, ama
magamanquimanchu.» 24Chaypita
mayur ciira Caifissmanna watashta
Jeststa Anés apachiran.

Pedro yapay Jeststa
wasguishan
San Mateo 26.71-75;
San Marcos 14.69-72;
San Lucas 22.58-62

25 Jinallaraj Simén Pedro masha-
cuycaran. Mashacuycaptin, waquin
runa tapuran: «Jestispa purishijnin
canqui, ¢au?» nir. Pedruna chapa-
curan: «Mana.» 26 Mayllanta
mayur ciirapa uywayninpis niran:
«Chacraé¢hu Jestistawan ishcaniquita
ricashcaj.» Tapuj runapa yawar-
masinpa rinrinta Pedro rugush
caran. 2’Chaynuy niptin, yapay
Pedro Jestista wasguiran. Niycap-
tillan, gillu cantariycuran.

Mandaj Pilatupa dispdchunman
Jeststa apashan
San Mateo 27.1-2, 11-14;
San Marcos 15.1-5; San Lucas 23.1-5

28Manarépis pacha waraptillan,
mandaj cilira Caifdspa wasinpita
mandaj Pilatupa dispdchunman
Jestista aparan. Mandaj Pilatuta
Roma marca mandaj ¢huraran
Jerusalén marca¢hu mayur auturda
cananpaj. Israel runacunam
ichanga dispAchunman mana
yaycuranchu: «Roma runapa
wasinman yaycur, juchata apari-
cushun. Tayta Diosninchipis juyu
fiawinwan ricaméshun. Pascua fiesta
micuyta mana micushunpéachu»
nir. 22Chaymi dispachunpita
llucshirir, mandaj Pilato tapuran:
«¢Imachiitaj juchata aparicush
dispachiiman apamunayquipaj?»
nir. 3°Runacunana niran: «Jatunpa
juchata aparicusha captin,
apamushca. Juchaynaj captinga,
mana apamiimanchu caran.»
31Mandaj Pilatuna niran: «Jucha
aparicush caycaptin, quiquiquicuna
yarpashayquita ruray.»

Chaura Israel runacuna niran:
«Israel runacuna pitapis mana
wafiuchinmanchu.»

32] Japanpis camacaran Jestspa
shimin ¢harcuptin, imanaypapis
wafuyman ¢hayananpaj.

33Dispachunman cutircur, mandaj
Pilato Jestista tapuran: «;Rasun-
pachu Israel runacunapa mandajnin
canqui?» nir.

34 Jestisna niran: «;Yarpayllay-
quipitachu rimaycanqui? ¢Jucchu
willashcashunqui?»

35Mandaj Pilatuna niran:

«Mana Israel runachu ci. Marca-

masiquicunawan ciiracunapa
mandajnincuna apamushcashunqui.
¢Imataj juchayqui?»

36 Jestisna niran: «Mana cay
pachachiichu mandaj cayta ashiyca.
Mandaj cayta ashipti, mayur Israel
runacunapita alli ricamajcuna
tucuy-jinanpa washdmanman caran.
Washdménan-janan maganacuyta
jallaycdrinman caran. Ichanga
mana cay pachachiichu runacunata
maquic¢hu purichi.»

37Mandaj Pilatuna tapuran:
«¢Chaura rasunpachu mandaj
canqui?» nir. Jestisna niran:
«Rasunpa ca. Quiquiqui rimash-
canqui. Tayta Diosninchipa shiminta
willacunépaj cay pachachu yurishca.
Paypa shungun munashanta
rurajcuna shimita ¢hasquicun.»

38Mandaj Pilatuna niran: «¢Piraj
Tayta Diosninchipa shungunta
musyan?»

Jestista rus¢hu wafiuchinanpaj
aunishan
San Mateo 27.15-31;
San Marcos 15.6-20;
San Lucas 23.13-25

Jeststa tapupérir, mayur Israel
runacunatana mandaj Pilato niran:
«Cay runapa juchanta mana tarichu.
39]changa imaypis Pascua fiesta¢hu
juc runata ca¢harishdta musyanqui.
¢Jestista cacharindta munanquichu?
Paypa maquinchiishi cawanqui.»
40Chaura llapan runa japararan:
«Mana. Jeststa ama cachariychu.
Barrabasta cac¢hariy » nir. Barrabasga
asaltanti caran.

19 1Chaura mandaj Pilato
Jeststa sumaj wascachiran.

2Wascariycur murucucuna cashapita

curiinata pilltarcur, Jestispa

SAN JUAN 18, 19

umanman jatiparan. Mandajpa
punchunta-jina puca punchutapis
ushtuparan. 3Asipdnan cashpan:
«Israel runacunapa mandajnin alli
ricash cayculldchun» nir, lajyar
ushyaran.

4Runacunaman llucshircur, yapay
mandaj Pilato niran: «Ima jucha-
tapis Jestis mana aparicushachu.
Cachariycushun.» 53Jinarcur casha
curiinan jatishta, puca punchushta
Jestista jurgamuran: «Cay runata
mai, ricay» nir. Jesusta ricar,
mayur cliracunawan Tayta Dios-
ninchipa wasinta tdpajcuna ullgu-
curcuran: «Rus¢hu wafiuchicédchun.
Rus¢hu waifiuchicichun» nir.
Japarpaptin, mandaj Pilato niran:
«Ricapti, cay runa juchata mana
aparicushachu. Wanuchiyta
munar, quiquiquicuna imatapis
ruracullay.» 7Israel runacunana
niran: «<Tayta Diosninchipa
Wawan cé> nishanpita waiunman.
Moiséspa shiminta ¢harcunan.»
8«Tayta Diosninchipa Wawan cé»
nishanpita llapan runa ullguptin,
mandaj Pilatupis mancharicdcuran.
9Chaymi dispachunman yaycurir,
Jestista tapuran: «;Maypitataj
caycanqui?» nir. Paymi ichanga
upallalla cacuran. 1°Chaura
mandaj Pilato niran: « Tapuycaptij,
¢manachu imatapis rimacunqui?
Cacharindpépis, rus¢hu wanuchishu-
nayquipaj aunindpépis maqui¢hiimi
caycanqui.» 11Jestisna niran: «Llapan-
tapis Tayta Diosninchi camacéchin.
Manchéga imata ruramanayquipapis
munayniqui mana canmanchu.
Chaypis wafiuyman jitarpamaj
runa jatunpa juchata aparicusha.»
12Mandaj Pilato imanayllapapis
Jestista cac¢hariyta munaran. Israel

San Juan 19.17-18

runacunam ichanga chigaypa japar-
paran: «Mandaj-tucur mandamaj-
ninchi Césarta pampaman ¢hurasha.
Chaymi Jeststa cac¢harir, jampis
mandamajninchi Césarta pampaman
¢huranquipaj » nir. 13Chaura
dispachunpita mandaj Pilato Jestista
jurgamuran. Pusharan Gabbata
lasaman. Mandajpa jamananman
jamachiran. Hebreo rimay¢hu:
«Gébbata ldsa» ninanga: «Lija
rumicunawan pirgasha» ninanmi.
14Chay junaj Pascua fiestapa
wispiran caran. Lasdiisi caran.
Mandaj Pilatuna Israel runacunata
niran: « Catay mandajniqui.»
15Runacunana ullgucédcuran:
«Wafiuchun. Wafiuchun. Rus¢hu

wariuchicdchun » nir. Mandaj
Pilatuna niran: «;Rasunpachu
mandajniquita wafiuchinéta
munarcaycanqui?» Chaura mayur
cliracuna niran: «Mandamajnin-
chiga Césarllam. Juc mana canchu.»
16Chaura chaynuy niptin, Jeststa
in¢higaran rus¢hu wafiuchinanpaj.

Jestista rus¢hu wafiuchishan
San Mateo 27.32-44;
San Marcos 15.21-32;
San Lucas 23.26-43

7Chaura rusnin matancashta
«Calabira» nishan pataman Jeststa
aparan. «Calabira» ninanta hebreo
rimayc¢hu: «Goélgota» nin. 18Pataman
¢hayaycachir, rus¢hu wafuchiran.

Ishcaj runatapis rus¢hu waiiuchiran:
jucninta juc-caj ldadunman, jucnintana
juc-caj ladunman, Jestistana
¢haupi¢hu. *Mandaj Pilato ruspa
puntanman litriruta ¢hurachiran:
«Cay runa Nazaret marca Jesus, Israel
runacunapa mandajnin» nir. 22Marca
washlallan¢hu captin, ¢hurachishan
litriruta achcaj runa ricécuran. Hebreo
rimay¢hiipis, latin rimay¢hiipis, griego
rimay¢hiipis isquirbiraycaran. 2!Israel
mayur cliracunam ichanga mandaj
Pilatuta niran: «<Israel runacunapa
mandajnin> nir ama isquirbirdchunchu.
Manchéga: <Israel runacunapa
mandajnin-tucun> nir isquirbirdchun.»
22Mandaj Pilatuna niran: «Isquirbishéta
mana rucashichu.»

23Rusman ldbaycur, murucucuna
Jestispa jacunta ¢huscuman rachiran.
Jucta-caman apacériran. Miidanantam
ichanga pampan mana captin, rachiyta
mana camépacuranchu. 2¢Chaymi
ninacuran: «Ama ra¢hishunchu.
Manchéga surtita jitashun mayganin-
chisi apacunanchipaj.» Chaynuypa
Tayta Diosninchipa shimin
¢harcucéchiran. Shiminé¢hu nin:

«Miidanata jichunacusha.
Mayganpis miidanéta
apacunanpapis surtita
jitasha.»*

Nishannuylla murucucuna rasunpa
ruraran.

25Rus¢hu léabarashan lddullanéhu
Jestispa mamanpis fiafiantin ricapar-
caycaran. Cleofadspa warmin Mariapis,
Magdalena marcapita Mariapis ricapar-
caycaran. 26Chaymi yachdnacushan
purishijtawan mamanta ricérir, Jests
niran: «Mamallau mama, paymi
wawayqui.» 2’Purishijnintana niran:

SAN JUAN 19

«Paymi mamayqui.» Chaypita-pacha
chay purishijninga Jestispa mamanta
wasinman pushacuran ricananpaj.

Jestis waiiushan
San Mateo 27.45-56;
San Marcos 15.33-41;

San Lucas 23.44-49

28Chaypita Jests yarparan:
«Llapantana ¢harcushcé» nir.
Chaymi Tayta Diosninchipa
shiminta ¢harcucdchinanpaj niran:
«Yacunaycd.» 29Juc puyiiu¢hu
shigui binu wifiaraycaran. Chaymi
jirupa puntanman shaputa watarcur
binuman ushmarcachir, Jeststa
shuguchiran. 30Shugurcur, Jests
niran: «Llapanta ¢harcushcé.»
Chaynuy nir uysucédcur wafiucdcuran.

Jeststa tucsishan

31Waranin junaj diyawarda captin,
Israel runacuna rus¢hu wafushcuna
labardnanta mana munaranchu.
Chay junajga Pascua fiestapis jalla-
riycaran. Chaymi mandaj Pilatuta
niran: «Juclla wafiucunanpaj rus¢hu
labarajcunapa ¢hancanta paqui-
rachinquiman. Ruspita jurgachin-
quiman.» 32Auniptin, murucucuna
Jestispa ladunéhu ishcaj ldbaraj
runapa ¢hancancunata paquipa-
riran. 33Jestistam ichanga waifiushta
ricar, mana yataparanchu. Chancan-
tapis mana paquiparanchu. 34Juc
murucum ichanga llicllacchun
¢haquinpa tucsiriran. Tucsiriptin,
yawarwan yaculla llucshimuran.
35Chaymi niawiwan ricashita willacii.
Ricashita rasunpa rimé Tayta
Diosninchiman llapanchi sumaj
yupachicunanchipaj. 3¢ Llapanpis

¥19.24 Salmo 22.18.

SAN JUAN 19, 20

camacaran Tayta Diosninchipa
shimin ¢harcucidnanpaj. Shiminéhu
nin: «Juc tullullantapis mana paquin-
gachu.»* 37Jananmanpis nin: «Tucsi-
shantapis runacuna ricanga.»*

Jestista pampashan
San Mateo 27.57-61;
San Marcos 15.42—-47;
San Lucas 23.50-56

38Chaypita Arimatea marca José
mandaj Pilatuta mafiacuran: «Jesista
pampachicushaj» nir. Josépis
Jestspa purishijnin caran. Ichanga
mayur Israel-masincunata mancha-
cushpan mana musyachicuranchu.
Mafiacuptin, mandaj Pilato auniran.
Chaura Jestispa ayanta pampananpaj
José apacuran. 3°Nicodemupis quimsa
ariiba aya chaquichicuna pirjiimita
apacurcur, aywéashiran. Nicodemuga
flaupata Jestiswan parlaj chacaypa
aywarunaj. Apashan pirjiimi
caran mirapita, aloipita. 4°Israel
runacuna pamparashan-jina Joséwan
Nicodemo pirjiimita murtdjiman
pi¢huriycur, ayata pituran. 41 Jeststa
rus¢hu wafiuchishan fiaupallan¢hu
murupacuna ¢hacra caran.
Chaylla¢hu runa pampacunanpaj
mushyj u¢hcu caran. Pitapis manaraj
pamparanrichu. 42Diyawarda
junaj jallarinanpaj captin, chay
ué¢hcullaman Jeststa pamparan.

Jestis cawarimushanpita
willacushan
San Mateo 28.1-10;
San Marcos 16.1-8; San Lucas 24.1-12

20 1Dumingu tuta chaca-
chacalla Jestis pampara-

shanman Magdalena marcapita Maria

aywaran. Pamparashanman ¢hayar,
chaparaj rumi witiraycajta tariran.
2Chaymi juclla cutircur Simén
Pedrutawan Jestispa yachdnacushan
purishijninta willaran: «Ayata
apacusha. Mayman apacushantapis
mana musyanchichu.» 3Chaynuy
niptin, purishij-masinwan Pedrupis
Jesis pamparashanman aywaran.
4Ishcan juclla aywarpis, juc-cajga
Pedruta llallishpan fiaupata ¢hayaran.
5U¢hcuman watgaycuptin, pitushan
bayita juturaycajllata ricaran. éJipanta
Simén Pedro ¢hayaran. Ruricaman
yaycur, paypis pitushan bayita
juturaycajllata ricaran. 7Jestispa uman
watashanpis jucla¢hu lluylluraycaran.
8Pedro u¢hcu rurinman yaycushan-
pitaraj iaupa ¢hayajpis rurincaman
yaycuran. Llapanta ricar, Jestiisman
yupachicuran. °Chay wichan Jestispa
purishijnincuna Tayta Diosninchipa
shiminta mana tantiyacuranriachu.
Shiminéhu nin: « Wafiushcunapita
cawarimunan camacan.» Chaymi
pitushan bayita juturaycajllata tarir,
Jests cawarishanta tantiyacuran.
10Chaymi wasiman cuticériran.

Magdalena marcapita Mariata
Jests ricaripushan
San Marcos 16.9-11

1Marfam ichanga pampa-

rashan puncullanéhu wagay-
caran. Wagardcur, uéhcuman
watgaycuran. 2Ricédriptin, ishcay
anjil yuraj miidanash caycaran.
Juc-caj anjil aya ¢hurarashanpa
jawananéhu jamaraycaran; juc-
cajna jaytacun¢hu. Ayam ichanga
mana carannachu. 13Anjilcunaga
Mariata tapuran: « Mamallau

*19.36 Exodo 12.46; Ntmeros 9.12.

*19.37 Zacarias 12.10.

mama, jimanirtaj wagaycanqui?»
nir. Tapuptin, niran: «Tayta
Jestis mana canchu. Ayanta
mayman apacushantapis mana
musyadchu.» “Rimayta ushyarcur
ticrariptin, Jests i¢hiraycaran.
Mariam ichanga Jeststa ricayca-
shanta mana tantiyacuranchu.

15 Jestisna tapuran: « Mamallau
mama, ¢Jimanirtaj wagaycanqui?
¢Pitataj ashiycanqui?» nir. Chacra
aruj runa cashanta yarpar, Maria
niran: «Tayta, ayata maymanpis
apash carga, willaycamay, ari.
Shuntacushaj.» 16Jestisna niran:
«Mariallau Maria.» Chaura Jests
caycashanta ricsircurna, niran:
«Taytallau tayta.» «Taytallau
tayta» ninanta hebreo rimayc¢hu:
«Rabboni» nin. 17Jestisna

niran: «Papaniwan tincuj
aywandta ama michdmaychu.
Paywan manaraj tincurdchu.
Cananga purishimajnicunata
Papdninchiwan tincuyj
aywaycashita willamuy. *
Papéninchiga Tayta Diosninchi.
Paypa maquin¢hu cawanchi.»
18Chaynuy niptin, Jestispa
purishijnincunata Magdalena
Maria willaj aywariycuran. Tayta
Jeststa ricashantapis, imata
nishantapis llapanta willaran.

Purishijnincunata Jests
ricaripushan
San Mateo 28.16-20;
San Marcos 16.14-18;
San Lucas 24.36—49

19Chay junajlla captin, dumingu
chacay Jestspa purishijnincuna

SAN JUAN 20

juc wasiman jutucaran. Mayur

Israel runacunata manchacur,
puncutapis sumaj wichgaran.
Jestisna faupallanéhu ricaripuran:
«Allilla juyaycullay, ari» nir.
20Njrcur maquintawan llicllacchun
¢haquinta ricachiran. Purishijnin-
cunana Tayta Jesusta ricaycur,
jatunpa cushicuran. 2! Jestisna

yapay niran: «Allilla juyaycariy.
Tayta Diosninchi ca¢chamashan-

jina jamcunatapis ca¢hacushayqui
shimita willapdcunayquipaj.»

22 Jinarcur llapanman piicarir, niran:
«Espiritu Santupa maquin¢hiina
cawarcaycanqui. 23Jamcunapitana
shimita wiyanga. Pipis jucha aparicu-
shanpita wanacuptin, shacyéachinqui:
«Juchayquita Tayta Diosninchipis
mayna jungasha> nir. Mana wanacup-
tinmi ichanga pifiapanqui: <Juchay-
quita Tayta Diosninchipis yarparay-
canraj> nir.»

Jestiswan Tomas tincushan

24 JesUs ricaripuptin purishijnin
carsi, millish Tomas mana
caranchu. 25Chaymi purishij-
masincuna willaran: «Tayta Jests
ricaripamasha» nir. Toméasna
niran: «Rasunpa cawarishanta
yupachicunépaj maquinman labus
yaycushanta ricand. Yatashiraj.
Magquiwanraj llicllacchun ¢haquin-
tapis yatana.»

26 Chaypita pusaj junajta wasi¢hu
Jestspa purishijnincuna yapay
jutucaran. Tomaspis chay¢hu
caycaran. Puncu sumaj wichgarash
caycaptinsi, Jests yaycuriran.
Llapanpa ¢haupin¢hu ricaripuran:

*20.17 Griego rimay¢hu: «wauguicuna» nir tincuchiypa riman purishijnincunapaj alli

ricanacushanpita.

SAN JUAN 20, 21

«Allilla juyaycériy » nir. 2 Tomastana
niran: « Tom&s, maquita mé, yatay.
Ma, ricay. Llicllacchii ¢haquinpa
tucsimashantapis yatay. Ama
llutdpacunquinachu. Manchiga
cawarimushéta yupachicunquiman.»
28Chayraj jatunpa cushicur, Tomas
niran: «Taytallau, Tayta. Cananga
Tayta Diosninchi cashayquita
yupachicii. Maquiqui¢hiina cayca.»
29 Jestisna niran: «;Cawarimushita
ricarrdchu yupachicunqui? Mana
ricaycdmar yupachicujcunam
ichanga cushicérinman.»

Librunta imapaj
isquirbishantapis
tantiyachishan

30Chaura purishijnincunapa
ricay fawinc¢hu Tayta Diosninchi
camacéachiyninpa Jests achcaj
jishya¢hucunata allchacédchiran.
Supaycunatapis jarguran. Cay
libruéhu mana llapanchu isquir-
biraycan. 31Manchéga Tayta Dios-
ninchipa Wawan Jests cashanta
sumaj tantiyacunanchipaj isquir-
bishcd. Washécuj Jestisman yupachi-
cuptinchi, maquinéhu imaycamanpis
cawachimanchi.

Janchis purishijnincunata
Jests ricaripushan
21 1Chaypita Tiberiades piisu
cantunchu Jests purishijnin-
cunata ricaripuran. Ricaripushanpita
tantiyachishayqui. 2Simén Pedrupis,
millish Tomaspis, Natanaelpis
juturaycaran. Natanaelga Galilea
quinran Cand marcapita caran.
Zebedeupa ishcan wamrancu-
napis, ishcaj purishijnincunapis
caycaran. 3Purishij-masincunata
Simén Pedro niran: «Canan chacay

piscddu charij aywa.» Waquinpis
niran: « Nuwacunatapis pushamay.»
Chaynuy nir biitiman jigarcur llapan
aywacdriran. Chay chacayga waray-
llata piscéduta ashirsi, jucnayllatapis
mana chariranchu.

4Pacha wararcuptinna, piisu
cantunéhu Jesas i¢hiraycaran.
Purishijnincunam ichanga mana
ricsiranchu. 5Jestisna jayacuran:
«Wawacuna, ¢piscidduta charish-
canquichu?» nir. Paycuna niran:
«Mana.» ¢Jestsna niran: «Biitiquipa
diricha-caj ladunman ridiquita jitay.
Charinquipaj.» Niptin, shiminta
wiyacuran. Chay-chica piscdduta
chariran. Chutaytapis mana
jushnachu. 7Jestiswan yachénacuj
purishijna Simén Pedruta niran:
«Payga Tayta Jests.» 8Wiyar,
jala pac¢ha-niraj mana cananpaj
camsanta ushtucurcur, Pedro
yacullanpa Jeststa tariparan.
Wagquillan piscddun janéhash
plisu cantunman ¢hayaran. Biiti
wampuycashanpita piisupa cantun-
caman sujta ¢hunca sujtawan (66)
ricralla caran. 9Biitipita llucshirir,
pilisu cantunéhu tullpata tariran.
Piscddutawan tantata cancaycaran.
10 Jesiisna niran: « Charimushayqui
piscidduta juc-ishcayllata apamuy.»
1 Chaura Simén Pedro biitiman
jigarcur, llapan piscdduta piisu
cantunman jan¢hamuran. Jatusajlla
pachac pichga ¢hunca quimsawan
(153) caran. Chay-chica carsi, ridita
mana rac¢hiranchu. 12Jestisna niran:
«Miculldashun.» Purishijnincuna
Jeststa ricarsi, tantiyacuyta mana
atiparanchu. Chaypis manchacur
mana tapuparanchu. 13Jestisna
tantata aptacurcur, llapanta
aypuran. Piscadutapis aypuran.

SAN JUAN 21

San Juan 21.1-14

14Wafushanpita cawarircamur,
quimsa cutipana Jesus purishijnin-
cunata ricaripuran.

Simon Pedruta Jests
pifiapashan

15Micuyta ushyarcur, Juanpa wamran
Simén Pedruta Jests tapuran: «Tayta
Simén, jwaquin purishimajnicunapita
maschu llaquipdgmanqui?» nir.* Pedruna
niran: «Au, Tayta. Llaquipéshajta
musyanqui.» Jestisna niran: «Uysha
mallwata michishan-jina wawédcunata
sumaj ricay.»

16Yapay Jests tapuran: «Juanpa
wamran Simén, ¢llaquipa-
manquichu?» nir. Pedruna niran: «Au,
Tayta. Llaquipéshajta musyanqui.»
Jestisna niran: «Uyshata ricashan-jina
wamrécunata sumaj ricay.»

17Quimsa cutipana Jests tapuran:
«Juanpa wamran Simén, jrasun-

pachu llaquipamanqui?» nir.
Chaynuy quimsa cuti tapuptin,
Pedro llaquicdcuran. Chaymi

niran: «Llapanta musyanqui, Tayta.
Llaquipéshajtapis musyanqui.»
Jestisna niran: «Uyshata michishan-
jina wamrécunata sumaj ricay.
18Sumaj tantiyacunquiman. Miisu
caycar quiquillayqui miidanayquita
ushtucur, quiquillayqui watacu-
rayqui. Munashayquimanpis aywacu-
rayqui. Auquisyar, ricrayquita
quiquiqui mashtaptiquipis, jucmi
watashunquipaj. Mana munaycapti-
quipis, juclaman apashunquipaj.»

Yaéhdnacushan
purishijninpita rimashan

19Pedro imanuypa wafiuyman
¢hayanantapis, Tayta Diosnin-
chita alliman ¢huranantapis
tincuchiyllapa Jestis willaparan.

*21.15 Griego rimay¢hu pifiapar, papininpa jutinta jugarij. Chaymi castillinu¢hu nin:

«Juanpa wamran Simén.»

SAN JUAN 21

Tayta Diosninchita mana wasguir
wafiuyman ¢hayarsi, Tayta
Diosninchita alliman ¢huraran.
Jinarcur Pedruta niran: «Llupilldpa
jatinquiman.»

20Pedruna Jestispa ya¢hdnacushan
purishijta ricapaycaran. Paymi
Pascua micuy¢hu Jestista jagacu-
shalla tapurunaj: «Tayta, ¢pitaj
wafiuyman jitarpushunquipaj?»
nir. 2'Pedruna Jeststa tapuran:
«Tayta, ya¢hadnacushayqui
purishijniqui, ¢;imamantaj
¢hayanga?» nir. 22Jestisna niran:
«Munaptiga, cutimundcamanpis
cawaycangachari. Chaypis, ¢imata

jucushunqui? Llupilldpa aywan-
quiman.» 23Jestispa shiminta
wiyar, irmanucuna yarparan
Jestispa ya¢hdnacushan runa
imaypis mana wanunanta.
Jestismi ichanga nish caran:
«Munaptiga, cutimunidcamanpis
cawaycangachari. Chaypis, ¢imata
jucushunqui?»

24 Jestispa ya¢hdnacushan runa
cashpd cay libruta isquirbishca.
Ricashétapis, wiyashétapis willacur
puriycé. Llapantapis rasun-cajta
rima. 25Jestispa willapan achca
caycan. Llap-llapanta isquirbiptin,
cay pachacéhu papilpis pishinmanmi.

